
ТЕКIУЭНЫГЪЭ
3-нэ нап.

Ди къуэш
республикэхэм

2025 гъэм и япэ илъэс ныкъуэм щIэджы кIа кIуэ хэм 
яIэры хьэну га зетхэм рэ журналхэмрэ Iэ щы щIадз зэманым 
къы пещэ. «Адыгэ псалъэ» газетыр зыIэ ры хьэну хуейхэм 
хъыбар фыдогъащIэ - ар къевгъэхьын папщIэ Iэ щы-
щIэвдз хъунущ Урысей пощтым и дэтхэнэ IуэхущIапIэми.

Мази 2-м «Адыгэ псалъэ» газетым и уасэщ:
унэм ныфхуахьыну фы  хуеймэ - сом 360-рэ кIэпIейкIэ 

70-рэ;
фэ езым пощтым къы щыф щтэжынумэ - сом 329-рэ кIэ-

пIейкIэ 18-рэ.
Ди индексыр П5894

Ди газетыр
къезыгъэхьхэм папщIэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

2-нэ нап.

Гъуазэт адэм и 
дуней тетыкIар

4-нэ нап.

Дэрэжьэгъуэ
къаритащ

3-нэ нап.

Хэкум  и
къыщхьэщыжакIуэхэр

4-нэ нап.

Урысеймрэ 
Белоруссиемрэ 

зэпызыщIа 
телелъэмыж

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№47 (24.797) 2025 гъэм мэлыжьыхьым (апрелым) и 18, мэрем И уасэр зы тумэнщТхьэмахуэм щэ къыдокI

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ хуэзащ Къэрал казна-
чействэм КъБР-м щиIэ управленэм и 
унафэщI IутIыж Пщымахуэ. 

ЗЭIУЩIАХЭР тепсэлъыхьащ Управленэм 
Къэбэрдей-Балъкъэрым и бюджетыр зэ-
рызэригъакIуэм, IуэхущIапIэм илъэс блэ-
кIам хузэфIэкIахэмрэ дызэрыт илъэсым и 
япэ мазищым къехъулIахэмрэ. 

Управленэм къигъэлъагъуэ бжыгъэхэм-
кIэ, 2024 гъэм бюджетым и Iыхьэ псоми хэ-
хъуэу яIащ сом мелард 86,2-м нэс, ар 2023 
гъэм къигъэлъэгъуахэм елъытауэ процент 
1,7-кIэ нэхъыбэщ. Налогхэм къахэкIыу, 
щIыпIэ бюджетым а пIалъэ дыдэм къриу-
быдэу къыхэхъуащ сом мелард 20,8-рэ, ар 
илъэс блэкIам ейм нэхърэ проценти 8,2-кIэ 
нэхъыбэщ. 

А псом я фIыгъэкIэ, республикэм и со-
циальнэ къалэнхэр зыми щымыгугъыу 
зэфIегъэкI: хущхъуэ нэхъ пуду сымаджэ-
хэм ярищэнри, бюджетым и лэжьакIуэхэм 

я улахуэм хагъэхъуэнри, коммунальнэ 
Iуэхухэм зэхъуэкIыныгъэ халъхьэнри, рес-
публикэм щыпсэухэм зэрахузэфIэкIкIэ за-
щIигъэкъуэнри, къинэмыщIхэри.

Дызэрыт илъэсым и япэ мазищым 
 бюджетым и Iыхьэ псоми сом мелард 20,4-
рэ къахэхъуащ, ар процент 1,6-кIэ 2024 
гъэм ейм нэхърэ нэхъыбэщ. 

Къэрал бюджетыр зэрыщытыпхъэм нэ-
гъэсыным и IуэхукIэ, 2023 гъэм елъытауэ 
абыи фIыкIэ зихъуэжащ. Управленэр къэ-
рал бюджетыр здэкIуапхъэм нэгъэсыным-
кIэ щIыналъэ нэхъыфIитхум язщ. ЗэIэ-
пыхыныгъэкIэ бюджетыр гъэлэжьэныр 
проценти 100-кIэ зыхузэфIэкIа щIыналъэ 
закъуэщ ди республикэр, ар епхащ лъэпкъ 
проектхэр зэрызэфIахым. 

КIуэкIуэ Казбек щIыналъэм и казначей-
ствэм и лэжьакIуэхэм ехъулIэныгъэ яIэну 
ехъуэхъуащ, абы куэдкIэ елъытащ респуб-
ликэм мылъку Iуэхухэр зэрыщызэфIэкIыр. 
Дзэ Iуэху хэхам щыIэ зауэлIхэм зэрызыщIа-
гъакъуэм щхьэкIи фIыщIэшхуэ яхуищIащ. 

СССР-м и дамыгъэ нэхъ 
лъагэ дыдэщ. Ар хуагъэфа-
щэрт революцэ зэщIэхъее-
ныгъэм хэлъхьэныгъэ ин 
хуэзыщIахэм, лэжьыгъэм 
къы щыхэжаныкIахэм, Хэ-
кур хъу мэнымкIэ зихуэдэ 
щы мы Iэ хахуагъэрэ лIы-
гъэрэ къэзыгъэлъэгъуахэм, 
лъэпкъ хэм я зэныбжьэгъу-
гъэр гъэбыдэным зи гуащIэ 
хэзылъхьахэм, мамыры-
гъэр хъумэным зи зэфIэкI 
езыхьэлIахэм. Апхуэдэу да-
мыгъэр хуагъэфащэрт дзэ 
кхъухьхэм, дзэ зэгухьэны-
гъэхэм, совет къэралым хы-
хьэ республикэхэм, хэ гъэ-
гухэм, щIыналъэхэм,  къа -
лэ хэм, къуажэхэм.

ГУАЩIЭРЫПСЭУХЭМРЭ 
мэкъумэшыщIэхэмрэ я Дзэ 
Плъыжьым (РККА) и къулы-
къущIапIэ нэхъыщхьэм и 
унафэщI Левичев Василий 
«Ильич и орденкIэ» зэджэр 
ягъэуву Бэракъ Плъыжь ор-
деныр плIэнейрэ зратахэм ар 
хуагъэфэщэну 1926 гъэм 
бадзэуэгъуэм и 8-м жэрдэм 
къыхилъхьэгъат. А орденыр 
дзэ дамыгъэ нэхъыщхьэу 
щытын хуейт. ГукъэкIым 
япэщIыкIэ гъуэгу игъуэта-
къым, ауэ Iуэхур 1930 гъэм и 
щIэдзапIэхэм щIэрыщIэу 
 къаIэтыжащ. СССР-м и 
ЦIыху бэ комиссархэм я Со-
ветым къыгурыIуэрт дзэ 
 хуэ IухуэщIэхэм я мызакъуэу, 
мамыр гъащIэм зи гуащIэ-
дэкIрэ зэфIэкI инхэмкIэ къы-
хэщхэри зэрагъэпажэ къэрал 
дамыгъэ щыIэн зэрыхуейр. 
«Лениным и орден» фIэщы-
гъэр зратам и теплъэр 
ягъэхьэзырыну Мэзкуу къа-
лэм дэт «Къэрал дамыгъэ» 
(«Гознак») фабрикэм и сурэ-
тыщIхэм я пщэ далъхьащ. 
КъыхэкIа пэхуэщIэхэм Къэп-
щытакIуэ гупыр хэплъа 
нэужь, сурэтыщI Дубасов 
Иван игъэхьэзыра теплъэ-
гъуэр къыхахащ. Мэзкуу 1920 
гъэм щекIуэкIа Коминтер-
ным и II Зэхуэсым хэта Ленин 
Владимир сурэттех Буллэ 
Виктор триха сурэт цIэры-
Iуэрщ дамыгъэм лъабжьэ 
хуэ хъуар. Сурэтым пкъы 
хуэзыщIар Шадр Иванрэ 
Таёжный Пётррэщ. Аращ Со-
вет къэралым и ГъэзэщIакIуэ 
комитет нэхъыщхьэм и Пре-
зидиумым и унафэкIэ 1930 
гъэм мэ лыжьыхьым и 6-м 
къащтари.

Лениным и орденыр ды-
щэм къыхэщIыкIа дамы-
гъэщ. Ар пкъыгъуэ куэду 
зэхэтщ. Дамыгъэм и Iуплъа-
пIэ дыдэм къыщыгъэлъэ гъуа 
хъурейм зи лъэгур лапхъэ 
щхъуэ-фIыцIафэкIэ къи-
лыкIа медальон итщ. Абы и 
щIыIум, ику дыдэм хуэзэу, зи 
нэгур сэмэгурабгъу лъэны-
къуэмкIэ гъэза Ленин Влади-
мир и сурэтыр тещIыхьащ. 
Ар дыщэ хужьым къыхэ-
щIыкIащ. Медальоным уэр-
дыхъу псыгъуэ тIуащIэ къы-
докIуэкI, абыхэм я зэхуакум 
налкъут плъыжьым и плъы-
фэр къызыщIыхьэ лапхъэ 
 телъщ. Хъурейм ибгъухэр 
ды щэм къыхэщIыкIа гуэдз 
щхьэмыж зэхэухуэнахэм -   
кIэ гъэщIэрэщIащ. Сэмэгу-
рабгъу лъэныкъуэмкIэ щыIэ 
гуэдз щхьэмыж зэхэухуэнам 

и щIыIум, ищхьэIуэкIэ хуэзэу, 
къуапитху вагъуэр тетщ, и 
лъабжьэм гъубжэмрэ уадэм-
рэ я сурэтыр тещIыхьащ. 
Ижьырабгъу лъэныкъуэмкIэ 
хьэрфышхуэ защIэкIэ «ЛЕ-
НИН» псалъэр зытетха бэ-
ракъ плъыжьыр гуэдз щхьэ-
мыжым къытеубгъуащ. Ва-
гъуэми, гъубжэми, уадэми, 
бэракъми налкъут плъы-
жьым и плъыфэр къащIохьэ. 
Сурэт теплъэгъуэхэм я нэз-
хэр къыхэщ къудейуэ уэрды-
хъу псыгъуэкIэ къэщIыхьащ. 
Орденым и щIыбагъыр зэ-
фэзэщу джафэщ, и нэзхэм 
къыхэщ къудейуэ уэрдыхъу 
псыгъуэ къокIуэкI.

Дамыгъэм ищхьэкIэ щыIэ 
къуапэм тхьэгъу пыщIыхьащ, 
ар къуапитху хъу къуардэм 
хъурджанэ псыгъуэ цIыкIукIэ 
епхащ. Къуардэм зи бгъуа-
гъыр миллиметр 24-рэ хъу 
данэ щэкI Iув къешэкIащ. 
Абы плъыфитI хэлъщ: лъэ-
гур плъыжьыфэщ, ибгъухэм 
дыщэ кусэ тIурытI ирокIуэ. 
Орденыр щыгъыным хра-
гъэубыдэн щхьэкIэ, къуардэ 
щIыбагъым дыжьын лъакъуэ 
къыхэкIыуи, мастэкъуаншэ 
егъэубыдыпIэ иIэуи ящIырт. 
Ауэ 1943 гъэм мэкъуауэ-
гъуэм и 19-м къыщегъэжьа-
уэ, дамыгъэр зыхуагъэфа-
щэхэм я бжыгъэр куэд щы-
хъум, мастэкъуаншэ егъэу-
быдыпIэкIэ зауэлI фащэм 
храгъэубыдэ хъуащ.

Совет Союзым и ЛIы хъужь, 
Социалист Лэжьыгъэм и 
ЛIыхъужь, Зауэ ЩIыхьым и 
къалэ, Зауэ ЩIыхьым и бы-
дапIэ цIэ лъапIэхэр зыхуа-
гъэфэщахэм дамыгъэ гуэд-
зэу ират Дыщэ Вагъуэм Ле-
ниным и орденри щIагъурт.

Лениным и орденым ды-
щэу хэлъыр грамм 28,604-рэ, 
сурэтым дыщэ хужьу хэлъыр 
грамми 2,75-рэ мэхъу. Дамы-
гъэм и хьэлъагъыр псори 
зэхэту грамм 33,6-рэ ирокъу. 
Орденым и лъагагъыр мил-
лиметр 43-45-рэ, и бгъуа-
гъыр миллиметр 25-рэ мэхъу. 
Медальоным и диаметрыр 
миллиметр 25-м нос.

Дамыгъэр зауэлI фащэм и 
сэмэгурабгъу лъэныкъуэмкIэ 
храгъэубыдэ, зыхуагъэ фэ-
щам нэгъуэщI дамыгъэ хэр 
иIэмэ, псом япэ иту халъ хьэ.

Лениным и орденыр зыб-
жанэрэ зы цIыхум хуагъэ-
фэщэнкIэ хъунут.

ТАБЫЩ  Мурат.

Мэкъумэшым хухэха 
щIы хэр тэмэму къызэ-
рагъэ сэбэпым, ветерина-
рие, фитосанитарие Iэна-
тIэхэм щы зэдэлэжьэным, 
ерыскъы хэкI хэм я фIа-
гъымрэ шы на гъуэн ша-
гъэмрэ къэралым къип-
щытэным и Iуэху зыIутхэм, 
мыхьэнэшхуэ зиIэ нэ-
гъуэщI куэдми тепсэлъы-
хьащ КъБР-м и Iэтащхьэ 
КIуэкIуэ Казбек Урысейм 
мэкъумэш IэнатIэм кIэ-
лъы  плъынымкIэ и Iуэху-
щIапIэм Кавказ Ищхъэрэм 
щиIэ управленэм и уна-
фэщI Уэ щ хъун Тимур 
щыIущIам. 

РЕСПУБЛИКЭМ и мэкъу-
мэш-промышленнэ IэнатIэм 
гулъытэ хэха щызыгъуэт унэ-
тIыныгъэхэм Управленэм 
щIыгъуу щызэфIагъэкIхэми 
и гугъу ящIащ. Абыхэм 
ящыщщ Iэщ гъэхъун Iэна-
тIэм къыщалэжьахэмкIэ ха-
мэ хэкухэм сату ядэщIы-
нымрэ дызыхуэныкъуэхэр 

нэгъуэщI къэралхэм къы-
щыщэхунымрэ, ерыскъы п-
хъэ шынагъуэншагъэр къы-
зэгъэпэщыныр. КIэлъыплъа-
кIуэ  хэм я лэжьыгъэм куэдкIэ 
елъытащ мэкъумэш-промы-
шленнэ IэнатIэм къыщалэ-
жьа продукцэу сату щIыпIэ-
хэм ира- 
 гъашэм и фIагъыр зыхуэ дэ-

нур, абы и шынагъуэн ша-
гъэм рэ экологие и лъэны-
къуэ кIи пщалъэхэм къитIэ-
сэ ным рэ.

Республикэм и Iэтащхьэр 
управленэм и гупым ехъуэ-
хъуащ щIыналъэмрэ къэра-
лымрэ щыпсэухэм яфI къы-
зыхэкIын лэжьыгъэфI адэ-
кIи ирагъэкIуэкIыну.

«Урысей - Ислъам дуней: KazanForum» 
дунейпсо экономикэ зэхуэсышхуэм 
зыхуэгъэхьэзырынымрэ ар егъэкIуэ-
кIынымрэ хуэгъэпса къызэгъэпэщакIуэ 
комитетым и зэIущIэм хэтащ КъБР-м и 
 Iэтащхьэ КIуэкIуэ Казбек. Ар иригъэ-
кIуэкIащ УФ-м и Прави тельствэм и Уна-
фэщIым и къуэдзэ Хуснуллин Марат.

«А ЗЭХУЭСЫШХУЭР Къэзан къалэм 2009 
гъэ лъандэрэ къыщызэрагъэпэщ.

УФ-м и Президент Путин Владимир и 
уна фэм ипкъ иткIэ илъэситI ипэкIэ абы иIэ 
 хъуащ къэралпсо мыхьэнэ. НэгъуэщI хэку-
хэми къыхуащI гулъытэм кIуэ пэтми къы-
хохъуэ икIи хэтыну зэрыхуейр къагъэлъэ-
гъуакIэщ  дунейм и къэрал 74-м, Урысейм и 
щIыналъэ 61-м я лIыкIуэхэм. Зэхуэсышхуэм 
и программэм хэтщ дунейпсо зэдэлэжьэны-
гъэм, инвестицэм, хьэлэл мардэм тету 
ерыскъыхэр гъэхьэзырыным, щэнхабзэм, 
туризмэм, нэ гъуэщI унэтIыныгъэхэми къы-
зэщIаубыдэ Iуэхуи 130-м нэблагъэ. Ды-
зыхуэкIуэ «Kazan Forum»-р екIуэкIынущ ди 
къэралыр Хэку зауэшхуэм зэрыщытекIуэрэ 
илъэс 80 щрикъу гъэм икIи, шэч хэмылъу, 
абыи гулъытэ хэха игъуэтынущ.

Зэхуэсым и мурад нэхъыщхьэр тещIы-
хьащ дунейр зэмылIэужьыгъуэу зэрызэ-
хэлъыр къэлъытэнымрэ дэтхэнэ къэралми 
и щхьэхуитыныгъэм пщIэ хуэщIынымрэ. Ар 
щекIуэкIкIэ зэгурыIуэныгъэу щэхэр зэра-
щIылIэ. Уры сейм санкцэхэр къыщыхуа-
гъэува, КъуэкIыпIэ  Гъунэгъум щытыкIэр 
щыщызэщIэплъэ мы  зэманым зэхуэсым 
мыхьэнэ хэха иIэ мэхъу, къалэныщIэхэри 
къыхуоув Урысеймрэ Ислъам къэралхэм я 
зэдэлэжьэныгъэм хэтхэмрэ яку дэлъ зэпы-
щIэныгъэхэм зегъэубгъу нымрэ ахэр гъэ-
быдэнымкIэ.

Владимир Владимир и къуэм зэхуэсым 
 хэтхэм защыхуигъазэм къыхигъэщащ: 
«Урысейм и дежкIэ лъапIэщ муслъымэн 
къэралхэм яхуиIэ пыщIэныгъэхэр. ПщIэ-
шхуэ худощI дэтхэнэ хэкуми зыми емылъыта 
и къэрал щIыб политикэр иубзыхужыфыным 
ахэр зэрыхущIэкъум, дунейпсо Iуэхухэм 
зэрыхэтыр нэхъри зэрырагъэфIакIуэм. Дэ 
дызэкъуэту дрителъхьэщ хабзэр, захуагъэр 
зи лъабжьэ, демократиер щытепщэ, за-
лымыгъэмрэ зэхэгъэж щIынымрэ зымыдэ 
къэрал зэхущы тыкIэхэр убзыхуным. ИкIи, 
дауи, дыхуэхьэзырщ лъэныкъуитIми я фей-
дэ зы хэлъ сыт хуэдэ IуэхукIи дызэ дэлэ-
жьэным -  сату щIынымрэ инвестицэхэм -   
рэ щегъэжьауэ спортымрэ туризмэмри нэ-
су».

Шэч къытесхьэркъым мы гъэми зэхуэ-
сышхуэм ислъам дунейм и къэралхэр 
зэрызэкъуигъэувэнур, псори ехъулIэны-
гъэм, зыу жьыныгъэм зэрителъхьэр къызэ-
ригъэлъэ гъуэнум», - щитхащ КIуэкIуэ Каз-
бек и телеграм-каналым.

Къэбэрдей-Балъкъэ-
рыр ящыщщ къалъхуам 
и куэдагъкIэ Урысейм 
щыпэрыт хэгъэгуи 10-м. 

МЫ ИЛЪЭСЫМ и пэ-
щIэдзэм щегъэжьауэ рес-
публикэм дунейм къы-
щытехьэ сабийхэм я бжы-
гъэм проценти 7,7-кIэ хэ-
хъуащ. ЩIышылэ мазэм 
къалъхуащ сабий 950-рэ, 
ар цIыху 1000-м хуэзэу  ику 
иту къалъхуагъащIэ 12,3-

рэ мэхъу. Нэгъабэ и ап-
хуэдэ лъэхъэнэм дунейм 
къыте хьауэ щытащ сабий 
882-рэ (цIыху миным 
хуэзэу 11,5-рэ). Сабий нэ-
хъыбэ къыщалъхуащ Нал-
шык къалэм, Шэрэдж, 
Тэрч, Май, Дзэлыкъуэ 
щIы налъэхэм. 

А Iуэхум мыхьэнэшхуэ 
щигъэзэщIащ республикэм 
унагъуэхэм щыхуащIэ со-
циальнэ дэIэпыкъуныгъэ-
хэм, школхэр, сабий садхэр 

зэрыщаухуэм, иджы рей 
медицинэ IуэхущIапIэхэр 
къызэ рыщызэ рагъэ пэ-
щым, цIыкIухэм спортым, 
творчествэм, егъэ   джэны-
гъэм щаIэ зэ фIэкIхэм 
зэрызрагъэу жьын Iэмал-
хэм зэрыщызаубгъум. Абы 
и фIыгъэкIи бынунагъуэ-
шхуэхэри нэхъыбэ хъуащ. 
Иужь рей илъэситхум абы-
хэм я бжыгъэр процент 27-
кIэ дэкIуеящ.

ТХЬЭХУЩЫНЭ  Ланэ.

Жыджэрхэщ
икIи Iэзэхэщ

АДЫГЕЙ. Мейкъуапэ индустриальнэ 
техникумым щызэфIэкIащ ныкъуэды-
къуэхэмрэ зи узыншагъэм сэкъат иIэ 
цIыхухэмрэ IэщIагъэкIэ ябгъэдэлъ Iэ-
загъыр къыщагъэлъагъуэ «Абилим-
пикс» щIыналъэ чемпионатыр.

АБЫ хэтахэу 120-м щIигъур IэщIагъэ 
зэмылIэужьыгъуэ 18-м ехьэлIауэ ма-
хуиплIкIэ зэхьэзэхуащ, къыхуагъэув 
 къалэнхэр ягъэзащIэурэ. Мы гъэм 
 зэпеуэм мыхьэнэ щхьэхуэ игъуэтащ 
 СВО-м и ветеранхэр - Бараев Эдуардрэ 
Гилев Игоррэ - япэ дыдэу зэрыхэтам 
къы хэкIыу. 

«Абыхэм хъарзынэу зыкъагъэлъэ-
гъуащ. Комиссэм Гилев Игорь етIуанэ 
увыпIэр, Бараев Эдуард ещанэр хуи-
гъэфэщащ. Ахэр мыпхуэдэ зэпеуэхэм 
зэрыхэтар икIи къызэрыхэжаныкIар 
щыхьэт тохъуэ гъэунэхуныгъэхэм 
япсыхь а цIыхухэр къызэрызэ фIэ мы-
щIэм икIи зэрыжыджэрым», - къыщы-

хагъэщащ «Хэкум и хъумакIуэхэр» фон-
дым и щIыналъэ къудамэм. 

Махуэшхуэм
зыхуагъэхьэзыр

КЪЭРЭШЕЙ-ШЭРДЖЭС. Республи-
кэм егугъуу зыщыхуагъэхьэзыр Те-
кIуэныгъэм и махуэм. ЩIыналъэм и 
къалэхэмрэ районхэмрэ унэхэр ща-
гъэ щIэ рэщIащ абы и дамыгъэхэмкIэ, 
ныпхэмкIэ, хэкур зыхъумахэм я сурэт-
хэр зытет баннерхэмкIэ.  

КъШР-м и Iэтащхьэ Темрезов Рашид 
езым и телеграм-каналым къызэрыщи-
гъэлъэгъуащи, школхэмрэ сабий сад-
хэмрэ гуфIэгъуэ концертхэм зыщы-
хуагъэхьэзыр, сабийхэм гукIэ зрагъа-
щIэ зауэм теухуа усэхэр, накъыгъэм и 
9-м егъэщIылIа я IэдакъэщIэкIхэмрэ 
гъэлъэгъуэныгъэхэмрэ ягъэхьэзыр. 
ЕгъэджакIуэхэм абыхэм щыхуаIуатэ со-
вет цIыхубэм, я лъахэгъухэри яхэту, 
зэрахьа лIыгъэм и инагъыр, дгъэлъэпIэ-
ну махуэшхуэм ди къэрал псом и деж-
кIэ иIэ мыхьэнэр зыхуэдизыр. 

Къалэ транспортыр къыпхуэцIыхужы-
нукъым - автобусхэмрэ троллейбусхэм-

рэ георгий лентIхэмкIэ, нып цIыкIухэм-
кIэ, гуфIэгъуэм егъэщIылIа нэгъуэщI 
дамыгъэхэмкIэ ягъэдэхащ. 

Иджырей
зэманым
езэгъыу

АБХЪАЗ. Сыхъум и Аргун уэрамым 
спорт лIэужьыгъуэ куэд къызэщIэ-
зыубыдэ джэгупIэ щаухуэ. Лэжьыгъэ-
хэм я процент 60-м щIигъур зэфIэкIащ, 
иджыпсту тренажёрхэр ягъэув. 

УХУЭНЫГЪЭР зэпэщу икIи иджырей 
технологиехэм ткIийуэ тету ирагъэ-
кIуэкI. Мыбы щыджэгу хъунущ футбол, 
стритбол, волейбол, - къыхигъэщхьэху-
кIащ «Урысей ныбжьыщIэ» къэралпсо 
жылагъуэ зэщIэхъееныгъэм и Красно-
дар щIыналъэ къудамэм и советым и 
унафэщI Марченкэ Роман. 

А лэжьыгъэр щыщщ Абхъазым ща-
гъэзащIэ проект щхьэхуэм. Абы ипкъ 
иткIэ республикэм щаухуэнущ спорт 
джэгупIэ 12, сабийхэм хуэщIауэ 5. Ар 
Урысейм республикэм хуищI тыгъэщ. 

 
УЭРДОКЪУЭ Женя.

Лениным и орденыр
Зэкъуигъэувэнущ

я къарухэр

ФIагъыр  зэлъытар

Зыми щымыгугъыу зэфIегъэкI

Къалъхухэм я бжыгъэм хохъуэ

Къэбэрдей-Балъкъэрым Мэкъумэш хозяйствэмкIэ 
и министерствэм зэрыщыжаIамкIэ, республикэм а Iэ-
натIэм 2024 гъэм къыщIигъэкIа продукцэхэм ящыщ 
зыбжанэр куэдкIэ нэхъыбэщ щIыналъэр зыхуэны-
къуэм нэхърэ. ЖыпIэнурамэ, пхъэщхьэмыщхьэу къы-
пачыжар процент 696-кIэ нэхъыбэщ, апхуэдэуи хадэ-
хэкIхэмрэ хъарбыз-хъэуанхэмкIэ проценти 146-кIэ 
къызэгъэпэщащ, жылапхъэхэмкIэ - проценти 100-кIэ, 
лымрэ джэдкъазылымкIэ - проценти 139-рэ, гъэ шхэкI-
хэмкIэ - проценти 142-кIэ. 

АБЫ къыхэкIыу, республикэм и цIыхухэм я ерыскъып-
хъэхэр къаймэщIэкIыным темыгузэвыхьу, УФ-м и нэ-
гъуэщI щIыналъэхэм нэгъабэ хурагъэшащ пхъэщхьэ-
мыщхьэу тонн мин 880-рэ, шэуэ тонн мин 210-рэ, жылап-
хъэу тонн мин 200. Министерствэм щыжаIащ щIына-
лъэм и АПК-м и продукцэу экспортым ягъакIуэм и 
куэдагъым зэрыхэхъуэ зэпытыр. Илъэс блэкIам къалэну 
яIащ доллар мелуан 13,9-рэ и уасэ мэкъумэш продукцэ 
хамэ щIыпIэхэм иращэн хуейуэ, ауэ а бжыгъэм фIыуэ 
щIрагъэгъуащ икIи 2024 гъэм и кIэм ар доллар мелуан 
42-м нэсащ.

Республикэм и мэкъумэш IэнатIэм зэпымыууэ зэрызи-
ужьымрэ и зэфIэкIхэм зэрыхигъахъуэмрэ мымащIэу и 
фIыгъэщ Къэбэрдей-Балъкъэрым щылажьэ федераль-
нэ пэхуэщIэмрэ щIыналъэ пэхуэщIищымрэ къыщы-
гъэлъэгъуа Iуэхугъуэхэр нэсу зэрагъэзащIэм. 

«Мэкъумэш къэкIыгъэр зытращIэ щIыр егъэфIэ-
кIуэным, гъавэ бэв къехьэлIэжыным, Iэщ гъэхъун Iэна-
тIэм къыщIигъэкIым хэгъэхъуэным къадэкIуэу, мы гъэм 
республикэм и АПК-м къыпэщылъ къалэнхэм хохьэ про-
дукцэхэм елэжь IуэхущIапIэхэм я зэфIэкIым зегъэубгъу-
ныр, экспорт ягъакIуэм и куэдагъри нэхъыбэ щIыныр», - 
щыжаIащ КъБР-м Мэкъумэш хозяйствэмкIэ и минис-
терствэм. 

ХЬЭЩЫКЪУЕЙ  Олег.

ЛIыгъэм  и  дамыгъэхэр

Мэкъумэш

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Лъахъшэу тIысыну хуейкъым, лъагэу 
тIысыпIэ игъуэтыркъым.

Къэрал лъэщым 
хуэфащэу

УФ-м и Президент Путин 
Вла димир Бауман Н. и цIэр 
зезыхьэ Москва дэт къэрал 
технологие университетым 
щригъэкIуэкIащ хьэрш унэ-
тIыныгъэм зегъэужьыным 
теухуа зэIущIэ. Къэралым и 
УнафэщIым жиIащ зэман 
 гъунэгъум хьэршым хуэ-
гъэпса лъэпкъ проектыщIэ 
зэ  рагъэхьэзырынур икIи 
теп сэлъыхьащ Марсыр къэ-
гъэIурыщIэнымкIэ Урысейм 
иIэ мурадхэм. 

ПУТИН Владимир къыхи-
гъэщащ технологие универси-
тетым зэфIэкI лъагэхэр зэ-
риIэр, абы дуней псом щы-
цIэрыIуэ космонавтхэр, щIэ-
ныгъэлIхэр, конструкторхэр 
зэрыщеджар, хьэрш унэтIы-
ныгъэм и IэщIагъэлI пашэхэр 
щагъэхьэзыр «кIыщ» нэ-
хъыщхьэу ар зэрыщытыр.

«Мыхьэнэшхуэ зэтт унэ-
тIыныгъэм щызыхуэдгъэувы-
жа мурадхэр тхыдэ къулей 
зиIэ, хьэршым щыпэрыт 
къэрал лъэщым хуэфащэу 
щытыпхъэщ. Космонавтикэр 
лъэпкъ зыужьыныгъэм лъаб-
жьэ хуэхъу къару нэхъыщ-
хьэхэм ящыщ зы хъун хуейщ, 
- къыхигъэщащ Урысейм и 
УнафэщIым. - ПроектыщIэм 
къызэщIиубыдэнущ унэтIыны-
гъэ нэхъыщхьэ псори - спут-
никхэм деж щегъэжьауэ хьэр-
шым и плIанэпэ нэхъ жыжьэ 
дыдэр джыным и деж щиухы-
жу. Лъэпкъ проектым зэхэ- 
хауэ щыубзыхуауэ щытын     
хуейщ зэман гъунэгъум, 
апхуэдэуи пIалъэ кIыхькIэ 
хьэрш программэм и мурад-
хэр. Абы иджыпсту Iэмал 
къыдитынущ щIэныгъэм, 
егъэджэныгъэ IэнатIэм къа-
лэн пыухыкIахэр щыдгъэувы-
ну, IэщIагъэлIхэр гъэхьэ зы-
рыным гулъытэ нэхъыбэ етты-
ну».

Я къару псори 
ирахьэлIэ

Урысейм и щIыналъэ-
щIэхэр къэгъэщIэ рэ щIэ-
жыным къаруушхуэ ира-
хьэлIэ. А Iуэхур зэгъусэу 
ягъэзащIэ къэрал пщэрылъ 
зрата IуэхущIапIэхэмрэ 
 щIыналъэщIэхэр зи нэIэ 
щIэт хэгъэгухэмрэ. Абыхэм 

щызэрагъэпэщыж гъуэ-
гухэр, ЖКХ-м и IэнатIэхэр, 
социальнэ IуэхущIапIэхэр.

УФ-м и Правительствэм и 
УнафэщIым и къуэдзэ Хус-
нуллин Марат зэрыжиIамкIэ, 
Донецк ЦIыхубэ Республи-
кэм хыхьэ Торез къалэм мы 
зэманым лэжьыгъэшхуэ 
 щрагъэкIуэкI, мы илъэсым 
абы зыхуей щыхуагъэзэжы-
нущ ухуэныгъэ 12.

«Торез къалэр и зы щап-
хъэщ щIыналъэщIэхэм хуащI 
гулъытэр зыхуэдэм, ахэр 
 къэ гъэщIэрэщIэжыным къэ-
ралым мыхьэнэшхуэ зэрыри-
тым, - жиIащ вице-премье-
рым. - Абыхэм щрагъэкIуэкI 
лэжьыгъэр хуэунэтIащ зэры-
хъукIэ нэхъ псынщIэу а щIы-
налъэхэм я цIыхухэм я 
псэукIэр егъэфIэкIуэным, 
 гъащIэ зэIузэпэщ яIэнымкIэ 
щытыкIэ псори къахузэгъэ-
пэщыным. «Единый заказ-
чик» IуэхущIапIэм зэригъ э-
пэщыжынущ къалэм дэт 
 медколледжымрэ абы и   сту-    
дент общежитымрэ. ЩIы-
налъэр зи нэIэ щIэт Примо-
рье крайм курыт школ №24-
р, псы зэрыкIуэ бжьамийуэ 
километри 7-м щIигъу, къа-
лэм и уэрам зыбжанэрэ лъэс 
зекIуапIэхэмрэ зыхуей хуи-
гъэзэжынущ».

Апхуэдэ лэжьыгъэхэр щIы-
налъэ псоми щрагъэкIуэкI, 
къэралым и дежкIэ мыхьэнэш-
хуэ иIэщ абыхэм щыпсэухэм 
урысей цIыхухэм зэIузэпэщы-
гъэ псори яIэу я гъащIэр 
зэтраублэжынымкIэ.

НОБЭ

Фэеплъхэмрэ тхыдэ мы-
хьэнэ зиIэ щIыпIэхэмрэ я 
дунейпсо махуэщ

Радиор фIыуэ зылъа гъу-
хэм, ар зэпкърылъхьэным 
дихьэххэм я дунейпсо ма-
хуэщ

1970 гъэм Балэ Мухьэдинрэ 
Къардэн Хьэсэнрэ «Мадинэ» 
япэ адыгэ оперэр ягъэу-       
ващ.

1953 гъэм къалъхуащ тех-
никэ щIэныгъэхэмкIэ доктор, 
КъБКъМУ-м и профессор 
 Балъкъэр Руслан.

Дунейм и щытыкIэнур

«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщы-
тынущ. Хуабэр махуэм    гра-
дус 17 - 18, жэщым градуси 7 
- 10 щыхъунущ.

«Мэкъумэш щащIэ 
щIым и нэхъыбэм псыр 
ешэлIэн» федеральнэ 
пэхуэщIэм ипкъ иткIэ ды-
зэрыт илъэсым зэ ры щIи-
дзэрэ Къэбэрдей-Балъ-
къэ рым псы зы щIа гъэ-
лъадэу иIэ щIым г ектар 
мини 3,42-рэ къы  хи-
гъэхъуащ.

ИЩХЬЭIУЭКIЭ къыщыхэ-
д  гъэща пэхуэщIэм къы-
щыгъэлъэгъуа Iуэхугъуэхэр 
щекIуэкIащ Прохладнэ, 
 Бахъсэн, Лэскэн, Шэджэм, 
Тэрч щIыналъэхэм икIи 
абы хыхьэу ягъэуващ уэшх 
къыщешхым деж хуэдэу 
хьэсэхэр псыкIэ зыгъэнщI, 

2024 гъэм Къэбэр-
дей-Балъкъэрым капи-
тальнэ ухуэныгъэ лэжьы-
гъэхэм сом меларди 5,7-
рэ щытрагъэкIуэдащ. 
Абы щыщу сом меларди 
5,4-р къэрал бюджетым, 
мелуан 350,6-р республи-
кэ бюджетхэм къыхэкIащ. 
Ар щыжаIащ КъБР-м 
Ухуэныгъэмрэ псэупIэ-
коммунальнэ хозяйствэм-
кIэ и министерствэм.

«КЪЭБЭРДЕЙ-Балъкъэ-
рым и инфраструктурэм 
зегъэужьыным ехьэлIауэ 
едгъэкIуэкI лэжьыгъэхэм 
хыхьэу нэхъапэкIэ къра-
гъэжьа ухуэныгъэхэр и 
кIэм нэдгъэсыным яужь 
дитщ, республикэм и 
зыужьыныгъэм шэсыпIэ 
хуэхъуну объектыщIэхэми 
дыпэрыхьэнущ», - жиIащ 
КъБР-м ухуэныгъэмрэ 
ЖКХ-мкIэ и министрым и 
къалэнхэр пIалъэкIэ зы-
гъэзащIэ Журавлев Анд-
рей.

Илъэс блэкIам ди щIы-
налъэм щатащ егъэджэ-
ныгъэм пыщIа ухуэныгъэу 
7. Ахэр Налшык, Бахъсэн, 
Шэджэм, Май къалэхэм, 
Красносельскэ, Псынабэ, 
Александровскэ жылэхэм 
я курыт еджапIэщIэхэрщ. 
Псоми зэхэту еджакIуэ 
тIысыпIэу 4704-рэ яIэщ 
абыхэм.

Спорт ухуэныгъэу 5 нэ-
гъабэ ятащ, цIыху 320-м 
зэуэ зыщагъасэ хъууэ. 

Налшык дэт поликли-
никэ №1-м илъэс куэд 
щIауэ щолажьэ эндо-
кринолог КIуащ Майе 
Михаил и пхъур. Иджыб-
лагъэ къы тIэ рыхьащ а 
доху тырым хуэгъэза 
фIыщIэ псалъэ.

С И Р И Е М  к ъ и I э п -
хъукIыжа Марзэ Надим 
Майе дилъэгъуа гуапа-
гъэмрэ и IэщIагъэм куууэ 
зэрыхищIыкIымрэ папщIэ 
фIыщIэшхуэ хуи щIу, мы 
псалъэхэмкIэ  газетым 
зыщыхуегъазэ: «Ди шып-
хъу лъапIэу  Майе-гуащэ! 
Адыгэ лъэпкъым урибын 
пэжщ. Уэр хуэдэ бзылъху-
гъэщ унагъуэми лъэпкъ-
ми я пщIэр зыIэтыр. ЩIэ-
ныгъэ убгъэдэлъу, Iущы-
гъэ уиIэу, цIыхугъэ пхэлъу 
цIыхухэм уоIэзэ. Сэ щы-
хьэт сохъу уи IэщIагъэм 
укъызэрыхуигъэ щIамкIэ. 
ЦIыху сымаджэу къып-
хуэкIуэм уи къарум уе-
мыблэу уогугъу, уи фIагъ 
ибогъэкI. Тхьэм игъэ-
лъэпIа цIыхум плъэкI 
къыу мыгъанэу ущеIэзэ-
кIэ, гуапагъэри фIыщIэ 
псалъэри пхуэфащэщ. Сэ 

ЩIы нэхъыбэ
къагъэсэбэп

щIыпIэшхуэхэр зэуэ къы-
зэщIэзыубыдэ машинэхэр, 
псыр ихъуреягъкIэ зэры-
зэбграутхыкI спринклер-
хэр, жыгхэм, хадэхэкIхэм 
ткIуэпс-ткIуэпсурэ псыр 
зэрыщIагъэлъадэ систе-
мэхэр, нэгъуэщIхэри. 

Фигу къэдгъэкIыжынщи, 
2024 гъэм псы зыщIа-
гъэлъадэ щIым гектар 
 мини 5-м щIигъу къыхагъэ-
хъуащ. Гъавэр зытращIэ 
щIыуэ нобэкIэ республикэм 
къигъэсэбэп гектар мини 
129,8-м щыщу гектар мин 
73,5-м псы щIагъэлъадэ,      
е иIэ псоми и процент  
56,6-м. Мурад щыIэщ 2030 
гъэм ирихьэлIэу псы 
зыщIагъэлъадэ хьэсэр гек-
тар мин 85-м нагъэсыну е 
зэлэжьхэм я процент 65-м.

Абыхэм ехьэлIа лэжьы-
гъэхэр ноби ирагъэкIуэкI.

ХЬЭЩОКЪУЭ Алыдж.

«Адыгэ псалъэм» и ныбжьэгъу 
 пэжу илъэс куэд лъандэрэ къе-
кIуэкIхэм, хэкупсэ нэсу зи дунейр 
зыхьхэм ящыщщ газетым и щIэ-
джыкIакIуэ набдзэгубдзаплъэ, тхы-
гъэ хьэлэмэтхэр зи къалэмыпэм 
къыпыкI IЭЩНОКЪУЭ Олег. Нобэ фи 
пащхьэ идолъхьэ абы  и тхыгъэщIэ. 
Ар теухуащ КъБР-м щIыхь зиIэ и 
 дохутыр, медицинэ щIэныгъэхэмкIэ 
кандидат, бгъэдэлъ зэфIэкI лъагэ-
хэмкIэ ди республикэм щыцIэ рыIуэу 
щыта дохутыр Iэщнокъуэ Аслъэн- 
бий Хьэсэн и къуэм (1935 - 2004). 

«ШЫНЭХЪЫЖЬУ къэслъытэу, чэн-
джэщэгъу Iущрэ унэтIакIуэ Iэзэу сыт 
щыгъуи сиIэу щытащ Iэщнокъуэ Ас-
лъэнбий. ЦIыху пэжым, IэщIагъэлI 
нэсым, дохутырыфIым хэлъыпхъэ 
хьэлхэр псори къанэ щымыIэу абы и 
деж щызэхуэхьэса къыпфIэщIырт, 
ущепсалъэкIэ. ГъащIэ кIыхь хъуну 
къызыхуиухахэм яхэмытами, ар ящы-
щащ Гиппократ и тхьэрыIуэм хуэпэжа-
хэм, сымаджэм гууз-лыуз хуиIэу бгъэдэ-
тахэм, лэжьыгъэм щIэ гуэр хилъхьэну 
дапщэщи хущIэкъуахэм. Псэужамэ, 
нобэ, мэлыжьыхьым и 18-м, абы и 
ныбжьыр илъэс 90 ирикъунут…

Лэскэн районым хыхьэ ди Хьэтуей 
адыгэ къуажэжьым къыщалъхуащ 
 Аслъэнбий. Абы и адэ-анэ Хьэсэнрэ 
ФатIимэтрэ пщIэрэ нэмысрэ яхуэ-
зымыщI ди жылэшхуэм дэмысами 
ярейт. А нэхъыжьыфIхэм яхэлъа щэ-
ныфIхэм я нэхъыщхьэт псэ къабза-
гъэр, пэжыгъэр, зэпIэзэрытыныгъэмрэ 
жэуаплыныгъэмрэ. Апхуэдэ фIы-
гъуэхэм щIапIыкIат я щIалэри. Къуа-
жэм дэт курыт школыр фIы дыдэу 
 къиухри, Аслъэнбий щIэтIысхьауэ щы-
тащ Мэхъэчкъалэ дэт къэрал меди-
цинэ институтым. Зэрихабзэу, щIа-
лэщIэм еджэныр хъарзынэу зэфIигъэ-
кIащ икIи IэщIагъэлI зэрыхъуам щы-
хьэт техъуэ дипломыр и Iэрылъхьэу ди 
республикэм къигъэзэжащ. 

ЯпэщIыкIэ Iэщнокъуэр ягъэуващ 
 Зеикъуэ къуажэм дэт сымаджэщым и 
дохутыр нэхъыщхьэу. Абы зэрыщыIа 
илъэсхэм къриубыдэу Аслъэнбий 
лэжьыгъэр куэдкIэ иригъэфIэкIуащ, и 
нэIэм щIэту лажьэхэм ябгъэдэлъ 
щIэныгъэмрэ Iэзагъымрэ зэрыхагъэ-
хъуэным дапщэщи гулъытэ хэха 
 хуищIу. «Зэманыр макIуэ, шэ икIауэ, - 
жиIэрт абы. - Абы щIыгъуу заужь икIи 
захъуэж дунейр, гъащIэр зэрызэхэлъ 
унэтIыныгъэ псоми. Псом хуэмыдэжу 
зэхъуэкIыныгъэфIхэр къыхохьэ ме-
дицинэ IэнатIэм. Абыхэм Iэмал имы-
Iэу зыщагъэгъуэзэн хуейщ абы пэ -   
рыт дэтхэнэми». Аслъэнбий езыри 
апхуэдэт. Сыт щыгъуи къэхутэныгъэ 

ТхьэрыIуэм
хуэпэжт

 зэ мылIэужьыгъуэхэм хэтт, и щIэныгъэм 
хигъэхъуэну щIэхъуэпсырт. 

Апхуэдэ мурадыр и гъуэгугъэлъагъуэу, 
1962 гъэм Iэщнокъуэ Аслъэнбий лэжьа-
кIуэ кIуащ академик Павловым и цIэр 
зэрихьэу Ленинград (иджы Санкт-Петер-
бург) дэт езанэ медицинэ институтым и 
ординатурэм. ИужькIэ щIэтIысхьащ 
 Дохутырхэм я щIэныгъэм щыхахъуэ Ле-
нинград къэрал институтым и аспиран-
турэм. ТхьэкIумэм, тэмакъым, пэм епха 
узыфэхэр нэхъ куууэ иджыну мурад зы-
щIа щIалэм иригъэкIуэкI къэхутэныгъэ-
хэм ящыщ куэд абы щрегъэкIуэкI. А псо-
ри Аслъэнбий щызэхуихьэсыжауэ щы- 
тащ блэкIа лIэщIыгъуэм и 60 гъэхэм я 
кум ирихьэлIэу утыку ирихьа и щIэныгъэ 
лэжьыгъэ купщIафIэм. Ар ехъулIэны-
гъэкIэ пхигъэкIри, Iэщнокъуэм къыфIа-
щащ медицинэ щIэныгъэхэмкIэ кандидат 
цIэ лъагэр. 

Зи щIэныгъэмрэ зэфIэкIымрэ хэзыгъэ-
хъуа IэщIагъэлI щIалэм куэд дэмыкIыу 
республикэм къигъэзэжащ икIи и лэжьы-
гъэм щыпищащ Республикэ клиникэ сы-
маджэщым. АдэкIэ абы и гъащIэри и 
лэжьыгъэри епхауэ щытащ а IуэхущIа-
пIэм. Сымаджэщым и ЛОР къудамэм и 
унафэщIу щыту, Аслъэнбий зэфIэкI куэд 
ирихьэлIащ и нэIэм щIэт IэнатIэм щы-
зэфIах Iуэхухэр гъэтэмэмыным. Лэжьы-
гъэр фIыуэ зылъагъу, гугъуехь хэмрэ 
 лъэпощхьэпохэмрэ къапимыкIуэт унэ-
тIакIуэм и фIыгъэ куэд хэлъщ а лъэхъэ-
нэм къудамэм игъуэта зыужьыныгъэм. 
Абы къришалIэрт IэщIагъэлI ныбжьы-
щIэхэр, ипэкIэ ди щIыналъэм щамыщIа 
операцэ къызэрымыкIуэхэр, гугъухэр, 
зэхэлъхэр ищIырт, аспирант щIалэгъуалэр 
и гъусэу. УнафэщIым и набдзэгубдзап-
лъагъэр, жанагъэр, жэуаплыныгъэ хэлъу 
дэтхэнэ сымаджэми зэрелIалIэр щапхъэ 
яхуэхъурт игъэлажьэ гупым хэт дэтхэнэ-
ми. «Сэ сыту сыдохутырыфI, мыр схуо-
щIэ, мыдрейми сыносыф жывмыIэ - ап-
хуэдэу къыфхужреIэ сымаджэм», - иу-
щийрт абы и лэжьэгъухэр, IэнатIэм пэ-
рыувагъащIэ IэщIагъэлIхэр. 

Апхуэдэущ Iэщнокъуэр ноби я гум къы-
зэринар абы къыдэлэжьахэм. Абыхэм зэ-
рыжаIэмкIэ, я насып къикIауэ къалъытэ 
Аслъэнбий хуэдэ егъэджакIуэ, унэтIакIуэ, 
чэнджэщэгъу гъащIэм зэрыщрихьэлIам-
кIэ. Iэщнокъуэм зыхуиущияхэр, къарита 
чэнджэщхэмрэ къажриIа псалъэ пэжхэм-
рэ уасэ зимыIэ хъугъуэфIыгъуэу къалъы-
тэ иджыри. Сымаджэр сыт хуэдэу хьэ -
лъэу щытми, Iэщнокъуэм зэ еплъыгъуэкIэ 
къихутэфырт узыр здынэсамрэ абы 
цIыхур къыIэщIэхынымкIэ щыIэ хэ-
кIыпIэхэмрэ, пIейтеигъэ лъэпкъ хэмылъу. 
Апхуэдэ зэпIэзэрытыныгъэ яхэлъыным 
къыхуриджэрт и нэIэм щIэтхэри. 

Лэжьыгъэ IэнатIэм апхуэдизу гурэ псэ-
кIэ бгъэдэт IэщIагъэлIым зы махуи зэпи-

гъэуакъым и щIэныгъэм хэгъэхъуэ ныр, 
и зэфIэкIхэм адэкIи зегъэужьыныр. 
Илъэс куэдкIэ ар щылэжьащ КъБКъУ-м 
и медицинэ факультетым, езым фIы 
дыдэу зыхищIыкI IэщIагъэм и щэхухэр 
студентхэм къахузэIуихыу. Зы щIэблэ-
къым абы дохутыр IэщIагъэм хуригъэ-
джар. 

- Iэщнокъуэ Аслъэнбий дохутыру лэ-
жьэным къыхуигъэщIауэ къэтлъытэрт, 
ап хуэдизкIэ ар и IэщIагъэм хуэпэжт, сы-
маджэхэм яхуэнабдзэгубдзаплъэт. 
КъызэрымыкIуэт абы и Iуэху зехьэкIэр, 
зэфIэкIрэ жанагъыу бгъэдэлъыр, - 
жиIэрт Республикэ клиникэ сымаджэ-
щым а зэманым и дохутыр нэхъыщхьэу 
щыта Жыгун Аскэр. - Аслъэнбий и 
 гъащIэм увыпIэшхуэ щаубыдащ и 
 щIыбагъ къыдэта унагъуэм. Абы и IэщIа-
гъэмкIэ зыIэригъэхьа ехъулIэныгъэхэр, 
здынэса лъагапIэхэр гъуэгугъэлъагъуэ 
яхуэхъуащ и бынхэм. И хъыджэбзхэу Ма-
ринэрэ Иринэрэ и щIалэ Ахьмэдрэ доху-
тыр Iэзэ хъуакIэщ, я адэм и Iуэхум па-
щэ.

Унагъуэм я нэгу игъащIэкIи щIэкIы-
нукъым 2024 гъэм и накъыгъэм и 15-м 
 къа тепсыхауэ щыта гуауэшхуэр… 

- ЦIыхум и сыныр псэу щIыкIэ егъэу-
выж, жаIэ. Апхуэдэт ди адэр. Хэлъа 
хьэл-щэн екIухэмкIэ, и IэщIагъэмкIэ 
бгъэ  дэлъа щIэныгъэ куумрэ Iэзагъым-
кIэ, сымаджэм хуиIа гущIэгъумкIэ ар 
цIыху куэдым я гум къинащ, - я адэм 
топ сэлъыхь бынхэр. – Илъэс дапщэ блэ-
кIа а гузэвэгъуэр къызэрыхъурэ, итIани 
ди гум зы махуи ихуркъым, дапщэщи 
ды хуэныкъуэщ гу зыщыдмыхуа ди па-
пэ... 

ЦIыху акъылыфIэу, щIэныгъэлI, къэ-
хутакIуэ икIи IэщIагъэлI Iэзэу, лэжьы-
гъэм и къызэгъэпэщакIуэ IэкIуэлъакIуэу 
щыта Iэщнокъуэ Аслъэнбий Хьэсэн и 
 къуэм и фэеплъыр яхъумэ абы къыщIэ-
на унагъуэ дахэм исхэм, ар куэдрэ ягу 
илъынущ зыцIыхуу щытахэм. Шэч 
лъэпкъ къытезмыхьэу жызоIэ шынэ-
хъыжь пэлъытэу сиIа адыгэлIым и гъа-
щIэр Iэщнокъуэхэ ди лъэпкъым къытщIэ-
хъуэну щIэблэ куэдым щапхъэрэ гъуа-
зэрэ зэрахуэхъунур». 

Зыгъэхьэзырар
ЖЫЛАСЭ Маритэщ.

Фэеплъ

IэщIагъэм иримыгъэзэш дохутыр
ФIыщIэ

Сирием сыкъиIэпхъу-
кIыжри, Хэкум сыкъэкIуэ-
жащ. Сысымаджэу по-
ликлиникэм сыны щы-
кIуэм, плъэкI къыумы-
гъанэу укъызэIэзащ, уи 
фIыгъэшхуэ къызэб-
гъэкIащ, нобэр къыз-
дэсми укъыскIэлъоплъ. 
УзэрыцIыхуфIри адыгагъэ 
зэрыпхэлъри къыщыз-
гурыIуар абдежырщ. 

Сэ схуэдэу цIыху куэ-
дым къабгъэдокI уэ             
птеу хуа щытхъу. УцIыху       
пэжщ, уи гур хуабэщ, ди 

Майе дахэу Сэтэней гуа-
щэм хуэзгъадэ. Уи щIы-
хьыр уи IэкIэ къэблэжьы-
жащ, ди Тхьэшхуэм фIыуэ 
илъагъур цIыхухэм я гуны-
къуэгъуэ ящхьэщы зых-
хэращи, уэ апхуэдэхэм 
уращапхъэщ. Ди лъэп-
къым уэр хуэдэ куэд 
 Алы хьым кърит. ГъащIэ 
дахэрэ насып куурэ уи-   
Iэну гурэ псэкIэ сыно-        
хъуэхъу». 

Тхыгъэм зи  ц Iэ 
къыщраIуэ КIуащ Майе 
зэрыдохутыр Iэзэм икIи 
зэрыбзылъхугъэ Iэщабэ-
Iущабэм щыхьэт тохъуэ 
Налшык щыщ Къэрэгъул 
Iэминат: «Майе гущIэгъу 
зыхэлъ дохутыр закъуэ-
тIакъуэхэм язщ. Убгъэ-
дыхьа нэужь, и зэманым 
щымысхьу, узэригъэ-
хъужыным иужь итщ, тэ-
макъкIыхьщ, Iуэхур Iэпэ-
дэгъэлэл зымыщIщ. Ап-
хуэдизкIэ уи гум дыхьэу 
къопсалъэри, псалъэ 
къу дейкIэ уегъэхъуж 
зыхужаIэхэм хуэдэщ. 
Узыншэу Тхьэм илъэс 
куэдкIэ игъэ лажьэ, сыб-
гъэдыхьэху арэ зы сыкъи-
щIащ». 

ШэсыпIэхэр
Ахэр Налшык къалэм да-
щIыхьа, иджырей пяти-
борьемкIэ спорт ком-
плексымрэ мыл IэрыщI 
зэрылъ уардэунэмрэщ. 
Щхьэлыкъуэ и спорт ком-
плексымрэ топджэгу губ-
гъуэмрэщ, Iуащхьэмахуэ 
жылэм и спорткомплекс 
цIыкIурщ.

Шэджэм щIыналъэм 
хыхьэ Звезднэ къуажэм 
щаухуащ иджырей амбу-
латорэ, цIыху 30-м зэуэ 
медицинэ Iуэхутхьэбзэ-
хэр щыхуащIэу. Апхуэдэуи 
Iуащхьэмахуэ жылэм 
ЩэнхабзэмкIэ унэ къы-

щызэIуахащ, тIысыпIэу 
300 иIэу. 

А лэжьыгъэхэм къа-
дэкIуэу ухуакIуэхэр яужь 
итщ нэхъапэкIэ къра гъа-
жьэу къагъэувыIэн хуей 
хъуа ухуэныгъэхэр и кIэм 
зэ рынагъэсыжыным. Жы-
пIэнурамэ, 2024 гъэм и 
щIышылэм хуэзэу апхуэ-
дэ ухуэныгъэхэр 192-рэ 
 хъууэ щытащ. 2025 гъэм 
и пэщIэдзэм ирихьэлIэу и 
кIэм нэгъэсын хуей ухуэ-
ныгъэу 173-рэ къахуэ- 
нащ. 

ХЬЭЩЫКЪУЕЙ Олег.

Аргуэру зы махуэщIэ. 
Аргуэру зы гъатхэ. Хьэмид-
бий и 75-нэ гъатхэ. Сыт 
хуэдэу къахущIэкIыну 
пIэрэ ар и унагъуэм, я жы-
лэм, и щIыналъэм? Махуэ-
щIэр уэфI зэрыхъунум и 
нэщэнэ зэрилъэгъуам гу-
къыдэж къритауэ, пщэд-  
д жы жьым, зэрихабзэу, 
Хьэмидбий хадэм йохьэри, 
хуэсакъыу зэрихьэ и 
пхъэщ  хьэмыщхьэ жыг хъу-
шэр къызэхеплъыхь. ИкIи, 
ахэр мыгувэу щхъуантIа-
гъэм зэ рызэщIищтэнур, 
къы зэ рызэщIэрыуэнур и 
нэгу къыщIегъэхьэри,  
пхуэ мы IуэтэщIыным хуэди-
зу гухэхъуэгъуэ ин егъуэт, 
и нэхэр къогуфIыкI, и псэм 
дэрэжэгъуэр щыз мэхъу…

 
ДЫГУЛЫБГЪУЕЙ къуажэм 

пщIэрэ щхьэрэ иIэу зылI 
дэсмэ, БжыкIший Мухьэмэд 
етIуанэт. Къулыкъуи сыти 
иIыгътэкъым абы, къызэ-
рыгуэкI лэжьакIуэт. И хаб-
зэрэ и дуней тетыкIэкIэ 
 къилэжьыжат и пщIэр. Адэм 
и гъащIэрщ, и хьэл-щэнырщ, 
и цIыху хэтыкIэрщ Хьэмид-
бий гъуазэ хуэхъуар. Ар 
щыпсэу хьэблэм дэст я 
 унэкъуэщ унагъуэ зытIущи, 
 къуажэм гузэвэгъуэ къы-
щыхъуамэ, Мухьэмэд я нэ-
хъыжьу дыуэщI кIуэрт зэ-
щIыгъуу. Я лъэпкъым гу-
фIэ гъуэ къихъуамэ, «дауэ 
тэ  мэму зэфIэдгъэкIын, сыт 
тщIэн» жаIэу, Мухьэмэд  деж 
къакIуэрти къечэнджэщырт. 

 Мухьэмэдрэ Нэлжанрэ зэ-
д агъуэтат щIалищрэ хъы-
джэ бзищрэ. ИгъафIэу яхуди-
чыхакъым унагъуэм и нэ-
хъы жьым абыхэм: хабзэ- 
бзып хъэм, лэжьыгъэм 
щIи   пIыкIащ и сабийхэр. 

Къуажэ школым хъар зы-
нэу щеджащ Хьэмидбий. 
Ауэ унагъуэ Iуэхуми зэи зы-
пыIуидзакъым. Лэжьыгъэм 
ипсыхьа и шынэхъыжь 
 Хьэчим Iэпыдзлъэпыдз хуэ-
хъуу, сыт ищIэми дигъэп-
сынщIэу, зыщIримыгъэхыу 
къэгъуэгурыкIуащ.  

Класс нэхъыжьхэм щынэ-
сам щIалэщIэм дежкIэ 
 белджылы хъуат зэтеувэну 
гъащIэ гъуэгуанэр. И хъуэп-
сапIэр хэIущIыIу имы щIы-
щэурэ здекIуэкIым, еджа-
пIэр къыщиухым и адэм 
къыжреIэ: «Иджы хуэдэ зэ-
маным IэщIагъэ гуэр уи-
мыIэмэ, гугъу уехьынущ, сэ 

Гъуазэт адэм и 
дуней тетыкIар

ппэзубыдыркъым, мобы 
кIуэ, мыбы щIэтIысхьэ 
жысIэу, узыфIэфI дыдэр 
къы хэх, ауэ уеджэн хуейщ». 
Хьэмидбий жеIэ Iэщ гъэ-
хъуным пыщIа IэщIагъэм 
 хуеджэну зэримурадыр. Ар 
адэм гуапэ зэрыщыхъуам, 
къабыл зэрищIам гушхуэ-
ныгъэ къыхилъхьат щIалэм. 

Арати, еджапIэ нэужьым 
БжыкIшийр щIотIысхьэ Къэ-
бэрдей-Балъкъэр къэрал 
уни верситетым зоотехнием-
кIэ иIэ къудамэм, егугъууи 
абы щоджэ. 

Зэманыр шэ икIауэ макIуэ 
жы хуаIэрати, студент илъэ с-
хэр напIэзыпIэм блэлъэтри, 
къуажэм къигъэзэжащ. Япэу 
ар здагъэкIуар Iэщ ферм э р щ, 
«учетчикыу улэ жьэнщ» 
 къы ж раIэри. Ауэ абы зэ ры-
пэ рыта щIагъуэ щымыIэу, Iэ-
щIагъэлI щIалэщIэр ящI 
фермэ унафэщI. А къа-
лэныр и пщэ зэрыдэлъа 
илъэ ситIым къриубыдэу Хьэ-
мидбий нэхъри ижь хуэ-
хъуащ зыхуеджа IэщIагъэм, 
и IэнатIэм. Апхуэдэу нэ-
хъуеин шэу ар и IуэхущIафэм 
зэрыбгъэдэтым гу лъамытэу 
къэнэнт колхоз унафэщIхэм 
икIи нэхъыбэ зэрыху зэ-  
 фIэ кIынур къагуроIуэри, 
БжыкIшийр зоотехникыу 
ягъэув. 

IэнатIэщIэми къыщы щIэ-
хуа къым Хьэмидбий, зэры-
жаIэу, етIысэх имыIэу бгъэ-
дэтащ и лэжьыгъэм. Iэщыр 
зыхуей хуэзэн папщIэ езым 
и зэфIэкIри нэхъыжьхэм я 
чэнджэщри къигъэсэбэ-
пащ. 

ЛэжьакIуэфIыр, пщэрылъ 
щыпщI къалэныр тэмэму 
зэфIэзыгъэкI IэщIагъэлIыр 

фIыуэ зымылъагъу унафэщI 
щыIэу къыщIэкIынкъым. Щы-
Iэми зырызыххэщ. БжыкIшийм 
и лъэкIыныгъэр зды нэсыр зы-
гъэунэхуа уна фэщI хэм ар 
«Къызбрун» колхо зым и зоо-
техник нэхъыщхьэу ягъэув 1979 
гъэм. Дауи, Хьэмидбий и пщэ 
къыдэхуа къа лэныр жэу-
аплыныгъэшхуэ зыпылъ Iуэхут. 
Хозяйствэм иIэт Iэщышхуэу 
2500-рэ, жэм къыщаш фермэу 
5, мэлу мини 4, шыуэ 350-рэ, 
абыхэм нэмыщIкIэ бабыщи 
джэди ягъэхъурт. А псор 
зэуIуу, шэщIауэ лажьэу зэте-
бухуэн, зепхьэн папщIэ сыт 
хуэдиз лъэкIыныгъэ уиIэн, сыт 
хуэдиз зэман тебгъэкIуэдэн 
 хуейт?! 

Колхозыр, совхозыр зэ-
лэжьхэм тыншу зыри хэткъым. 
Ауэ Iэщ гъэхъуным нэхърэ 
нэхъ гугъу абыхэм яхэту фIэщ-
щIы гъуейщ. Ар щIыжытIэра-
щи, илъэс 13-кIэ Къызбрун 
колхо зым и зоотехник нэхъыщ-
хьэу лэжьащ Хьэмидбий. 
Лэжьащ и акъыли, и щIэны-
гъи, и зэма ни емыблэжу, 
къыбгъурытхэри унафэщIхэри 
къыхуэа рэ зыуэ. Арыншамэ, 
апхуэдиз зэманкIэ ирагъэIы-
гъынт апхуэдэ къулыкъу. Абы 
иужькIэ «къуажэ Советым и 
тхьэмадэу зы пIалъэ гуэркIэ 
тхуэлажьэ» жари ищхьэмкIэ 
къыщыIэхэр къелъэIури, езым 
фIэмыфIыщэу, а IэнатIэр зы 
илъэскIэ зэрихьащ. 

… Я къуажэм и мызакъуэу, 
къэ ралым щекIуэкI Iуэхухэм, 
дунейм щыхъыбархэм теп-
сэлъыхьу, нэжэгужэу зэхэст а 
пщыхьэщхьэм къызэхуашэса 
колхозхэтхэр. И нэхъыбапIэм 
ящIэртэкъым Дыгулыбгъуей 
къуажэм дэт хозяйствэм и 
тхьэмадэм, КIуэкIуэ Николай, 
ахэр щIызэхуишэсам и пэ-
жыпIэр. Къызэхуэсахэм зы за-
къуэт пIейтейуэ, «дауэ иухыну 
пIэрэ зэIущIэр» игукIэ жиIэу 
яхэтыр - зоотехник нэхъыщхьэ 
БжыкIший Хьэмидбийт. Ар 
иригузавэрт и шынэхъыжь 
Хьэ чим ныщхьэбэрей Iуэхур 
къызэрыщыхъунуми - къыхуи-
гъэдэхэну, «мы узыхыхьар 
сыт» жиIэу къехъурджэуэну? 
Куэд дэмыкIыу КIуэкIуэ Нико-
лай утыкум къохьэри, къаж-
реIэ: «Нобэр къыздэсым хъар-
зы нэу дызэдэлэжьащ, сы ф хуэа-
рэзыщ, иджы си къулыкъум 
сытокI, нэгъуэщI IэнатIэ сокIуэ, 
фыарэзымэ, къыздэфIыгъмэ, 
си пIэкIэ Хьэмидбий къэзгъэ-
нэнут». Абдежым къызэхуэса-
хэм ящыщ зы-тIум къызэпха-

гъэIукIащ «укъэнамэ ддэнут, 
ауэ уIукIыну щыжыпIэкIэ 
Бжы кIшийр колхоз унафэщI, 
шупашэ зэрытхуэхъунум шэч 
къытетхьэркъым». Псом хуэ-
мыдэу ар Iыхьэлейуэ зи гу-
апэ хъуар илъэс Iэджэ щIауэ 
Хьэмидбий зыдэлажьэ, 
фIыуэ къэзыцIыху Iэщыхъуэ-
хэрт. Абыхэм фIыуэ ящIэрт я 
зоотехникым и шы фэлIыфэр 
зыхуэдэр, абы и цIыхугъэр, и 
адыгагъэр здынэсыр, лей 
 къазэрытримыгъэхьэнур. 
Арати, къы зэхуэсахэм зэдэа-
рэ зыуэ Хьэмидбий хахащ 
кол хоз тхьэмадэу.

- ГъащIэм зыгуэр къыщызэ-
хъулIауэ щытмэ, си адэм 
иужькIэ сэбэп къысхуэхъуар, 
ипэкIэ сызыгъэкIуэтар КIуэ-
кIуэ Николайщ, - жеIэ Хьэ-
мидбий. - Акъылышхуэ зиIэ 
къы зэгъэпэщакIуэт, унафэщI 
Iэзэт. ИкъукIэ лэжьыгъэшхуи 
зэ фIигъэкIащ. ДымыщIэр 
къыдгуригъаIуэу, чэнджэщ 
щхьэпэ къыдихьэлIэу диIа 
кол хоз тхьэмадэщ. Си щхьэ-
кIэ сыхуэарэзыщ, фIы куэд 
сигу къыхуинащ. 

БжыкIшийр хозяйствэ 
унафэщIу щыхаха зэманыр 
ирихьэлIащ къэралышхуэр 
щыкъутэжа илъэсхэм. Икъу-
кIэ гугъут зэбгрымылъэлъы-
жу колхозыр зэтепIыгъэну. 
Къэ ралым закъыщIигъэ-
къуэжыртэкъым щIагъуэу - я 
гъавэр, адрей ерыскъып-
хъэхэр пудут зэрыIахыр, абы 
щыгъуэми гъэсыныпхъэр, 
техникэр, щIыгъэпшэрхэр 
лъа пIей хъуат. Дауэ щытми, 
БжыкIшийм илъэсиб гъукIэ 
зэрихьащ а IэнатIэ гугъур. 
Уеблэмэ а зэманым къриу бы-
дэу хузэфIэкIащ ухуэныгъэ 
зыкъом я жылэм щригъэ-
кIуэкIын: жэму 600, шкIэуэ 
400 зыщIэхуэн бо, я кIуэц I хэр 
асфальткIэ къищIы кIауэ; ко-
тельнэ, гъавэ хъу ма пIэ, 
Iусыпхъэ щагъэхьэзыр цех, 
силос мащэхэр. 

2002 гъэм абы къыхуа гъэ-
лъэгъуащ нэгъуэщI IэнатIэ: 
мэкъумэш IуэхумкIэ Бахъсэн 
район администрацэм и уп-
равленэм и унафэщIу - Iэта-
щхьэм и япэ къуэдзэу ягъэ-
кIуащ. ИужькIэ а къулыкъу 
ды дэр абы щиIыгъащ Бахъ-
сэн къалэм. 

И IуэхущIафэхэм къыпэкIуэу 
БжыкIшийм кърата щIыхь 
тхылъхэр куэд мэхъу, къи-
мыдэкIэ абы къыфIащащ 
«Мэкъумэш хозяйствэм 
щIыхь зиIэ и лэжьакIуэ» цIэр. 

Хьэмидбийрэ и абы щхьэ-
гъусэ Маерэ зэдагъуэтащ бы-
нищ: Зухра, Заурбэч, Азэмэт. 
Псори уна гъуэщ, IэнатIэ 
пэрытхэщ. Я пхъур сабий 
доху тырщ, щIа лэ нэхъыжьыр 
Iэщ дохутырщ, нэхъыщIэр 
Бахъсэн къалэ администра-
цэм щолажьэ. 

Хьэмидбий, дауи, нобэ и гу-
рыфIыгъуэ нэхъыщхьэр,         
къару къезытыр, и дунейр 
нэху къыщызыщIыр и 
щIэблэрщ - и бынхэм къащIэ-
хъуэжахэрщ:

- Нэхъ махуэшхуэ дыдэу си-
Iэр ахэр къыщызэхуэ сы жырщ 
- къакъэ пщIыпщIу, дуней гу-
фIэгъуэр яIэу, зэрызехьэу 
пщIантIэр къызэхажыхьу, 
 ха дэм илъадэрэ пхъэщ хьэ-
мыщ хьэ къыпачу - абыхэм уа-
хэплъэну, я гуфIэ макъ зэхэ-
пхыну, гукъыдэж зэра гъуэтыр 
плъагъуну сыт и уасэ! Мыхэра-
къэ иджыри къэс гугъу зы-
щIезгъэхьари сы щIэп   сэуари 
жыпIэу ап хуэ дэщ. 

Иджыблагъэ зи ныбжьыр 
илъэс 75-рэ ири къуа, уи 
щхьэр лъагэу щIэп лъагъуж 
хъун лэжьыгъэ гъуэгуанэ 
къызэпызыча Хьэмидбий до-
хъуэхъу и щIэблэм я дахэм, 
я фIым, я ехъулIэныгъэм щы-
гуфIыкIыу, дамэ къыт ригъа-
кIэу, и узыншагъэр мы кIуэщIу 
куэдрэ ящхьэ щытыну. 

САУТ  СулътIан. 

Ухуэныгъэ

Къэбэрдей-Балъкъэрым 
и къуажэ нэхъыжьхэм икIи 
нэхъ инхэм ящыщщ Аруан 
щIыналъэм хыхьэ Къэхъу-
ныр. Статистикэ IэнатIэм нэ-
гъабэ къита бжыгъэхэм 
ятеп щIыхьмэ, абы мы зэ-
маным щопсэу цIыху мини 
7,8-м щIигъу. Iумахуэщ а 
жылэр икIи лIыгъэ зыхэлъщ 
и цIыхухэр. Къэхъу ным и 
цIэр фIы кIэ щигъэIуащ Къэ-
бэрдей-Балъкъэрми къэ-
рал ми. Хэку зауэшхуэм и 
илъэсхэри щыхьэт техъуащ 
къуажэ дэсхэр къы щхьэщы-
жакIуэ нэсу зэры щытым. 

1941 гъэм мэкъуауэгъуэм и 
22-м къэхъея зауэм, адрейхэ-
ми хуэдэу, гуIэгъуэ куэд къа-
хуихьащ къэхъундэсхэм. Ахэр 
зылI и быну бий хьэщхьэ-
рыIуэм пэщIэуващ икIи хэти 
фронтым, хэти тылым я пси, я 
къаруи щемыблэжу текIуэны-
гъэр къагъэблэгъащ. ЖыпIэ-
ну ирикъунщ Хэкур яхъумэ-
жыну зауэм дэкIа цIыху 350-м 
щIигъум ящыщу 218-м къызэ-
рамыгъэзэжар. 

ЛIыгъэрэ хахуагъэрэ къа-
гъэлъагъуэу бийр зэтракъу-
тащ Къэхъун дэкIа куэдым. 
Уэрэдхэр хуаусат, усэхэр хузэ-
халъхьат фашисти 125-рэ зэ-
тезыукIа снайпер Iэзэ Жам-
борэ Щэуал. Абы Зауэ Бэракъ 
Плъыжь ордену тIу къыхуа-
гъэфэщат. Берычэт Сэрэбий 
и бгъэм хэлът Хэку зауэ орде-
ным и II нагъыщэр, ЩIыхь ор-
деным и III нагъыщэр, зауэм 
къыщихьа медалитхур. Ва-
гъуэ Плъыжь орденымрэ ме-
далиплIрэ къратат тIасхъэ-
щIэх хахуэ КIэш Хьэту. Къарэ 
Мусэ, Семэн НэIиб, Шыбзы-
хъуэхэ Гъумар, Хьэсэн, Чэли-
мэт, ШащIэ Мухьэжыр, Къар-
дэн Iэдил, НэщIэпыджэ Ат-
хьэм, Абазэ Хъусен, Бэрэздж 
Адил, Жыласэ Хьэжджэрий, 
Борий Жантемыр, Тэхъу Му-
хьэмэд, Джатокъуэ Хьэжму-
рид, Жэмыхъуэ Илэ, Такъ 
Аскэрхъан, Понэж МэчрэIил 
сымэ, нэгъуэщIхэми я лIы-
гъэм орденхэмрэ медалхэм-
рэ къыпэкIуат.

Зауэ къыщыхъукIэ цIыху 
куэд хокIуадэ, ар узыфIэ мы-
кIыфын Iуэхугъуэщ. Ауэ гуIэ-
гъуэр тIуащIэ-щащIэ мэхъу 
зэкъуэш зыбжанэм абы я 
щхьэр щыхалъхьэм и деж. 
Апхуэдэу Хэку зауэшхуэм я 
псэр щатащ я къару илъы-
гъуэрэ я дахэгъуэу Жамборэ 
Хьэмид и къуиплIым - Джэху, 
Тобий, Мухьэмэд, Къэралбий. 
Я къуэ щырыщ яфIэкIуэдащ 
Къандэхъу ЦIыкIурэ, Хьэхъу-
пащIэ ТIутI, Шыбзыхъуэ Бато-
къуэ сымэ я унагъуэхэм. Абы-
хэми, адрей къэзымыгъэзэ-
жа псоми я цIэ-унэцIэхэр тету 
ТекIуэныгъэ Иныр къызэ-
рахьрэ илъэс 50 щрикъум 
ирихьэлIэу Къэхъун фэеплъ 
щагъэуващ.

Къуажэм къыдэна лIыжь-
фызыжьхэр, цIыхубзхэр, ныб-
жьыщIэхэр жэщ-махуэ жа-
мыIэу губгъуэм итт, фронтым 
Iутхэр ерыскъыкIэ къызэра-
гъэпэщу. 1941 гъэм Къэхъу-
ным гъавэ бэв къыщагъэкIащ 
икIи хэкIуэдыкIыншэу къра-

хьэлIэжри, къэралым и гуэ-
ным иракIутащ. Къищынэ мы-
щIауэ, къэхъундэс куэд 
Къэрэгъэш и деж щIытIым 
щыIащ. Къуажэ Советым и 
тхьэмадэ Тхьэзэплъ Елдар и 
унафэщIу Къэхъун икIа бри-
гадэм хэтхэм фашист танкхэр 
къызэтезыгъэувыIэ кIэнауэ-
хэр метриплI и бгъуагъыу 
 метрищ и кууагъыу, ди зауэлI-
хэм папщIэ окопэхэр, дотхэр, 
дзот хэр Джылахъстэнейм 
щау хуащ. ГуащIэдэкI лэжьы-
гъэм щыпэрытхэт Мамыхъу 
Къэ ралхъан, Нэзэр Лацэ, Бе-
ры чэт Баблинэ, НэщIэпыджэ 
ФатIимэт, Тхьэгъэлэдж Таун 
сымэ, нэгъуэщIхэри. Нэхъы-
бэу щылажьэр жэщрат, сыту 
жыпIэмэ, махуэм нэмыцэ 
 кхъухьлъатэхэм лагъымхэр 
къыхадзэрт, топкIэ къахэуэрт.

Зауэм и пэщIэдзэм Къэхъун 
журт гупышхуэ къэкIуащ, еб-
гъэрыкIуэ зэпыт фашисты-
дзэм зыщахъумэу. Абыхэми, 
иужькIэ нэгъуэщI щIыпIэхэм 
къикIа куэдми дэIэпыкъуны-
гъэ, псэупIэ, щыгъын, ерыс-
къы, лэжьыгъэ жылэм ща-
гъуэ тащ.

Бийр гъунэгъу къыщыхъум, 
колхоз Iэщым я нэхъыбэр 
 къуршым зэпрахури, Куржым 
(Грузием) щагъэпщкIуащ. 
 Къуа жэ администрацэм и 
дэф тэрхэр зэуIу ящIри щIа-
тIащ.

Ди щIыпIэм къыщызэра-
гъэпэщ 115-нэ Къэбэрдей- 
Балъкъэр шу дивизэм къэ-
хъундэсхэр мылъкукIи, шы кIи, 
цIыхукIи жыджэру хэтащ. Абы 
щыщ дзэхэм зыщагъэсащ 
Къэхъун къуажэм. 115-нэ шуу-
дзэм хэту лIыгъэ зэрахьэу Хэ-
кур яхъумащ Къар дэн Хьэм-
зэт, Къэмбэчокъуэ Алий, Езий 
Кушыку, Берычэт Нурхьэлий, 
Лъэпщокъуэ Мухьэ мэд, Джа-
токъуэ Хьэжкъасым сымэ.

Нэмыцэхэр къуажэм даху-
жа иужькIэ къэхъундэсхэр 
 аргуэру фронтым телажьэ 
хъуащ. Абыхэм даIыгъащ 
Тамбов колхозхэтхэм я жэр-
дэмыр икIи «Нэмыцэ зэрып-
хъуакIуэхэм - ажал!» зыфIа-
ща танк колоннэм мылъку-
шхуэ халъхьащ. Жыджэру 
абыхэм заемым Iэ традзащ, 
фронтым щыгъын хуабэхэр, 
ерыскъыхэкIхэр ирагъэшащ. 
Псоми къагурыIуэрт ахэр 
текIуэныгъэм хуащI хэлъхьэ-
ныгъэу зэрыщытыр, ди за-
уэлIхэм яIэрыхьэ дэтхэнэ зы 
дэIэпыкъуныгъэри бийм шэуэ 
зэрытехуэр.

Зауэ нэужь лъэхъэнэм Къэ-
хъуным зыдиужьыжащ. Зэ-
фIэ гъэувэжа хъуащ колхо-
зыр, къызэIуахыжащ еджа-
пIэр, амбулаторэр, пощтыр, 
тыкуэныр, нэгъуэщI IуэхущIа-
пIэхэри. Куэд дэмыкIыу къэ-
хъундэсхэм я цIэ республикэ-
ми къэралми щыIуащ. Ар-
щхьэ кIэ абыхэм я ехъулIэны-
гъэ нэхъыщхьэхэр щаIар 
щIыпIэ хозяйствэр Жамборэ 
МуIэед и унафэм щыщIэта 
блыщI гъэхэращ. Къапщтэ-
мэ, 1970 гъэм екIуэкIа союз-
псо зэхьэзэхуэм «Къэхъун» 
Iэщгъашхэ совхозым етIуанэ 
увыпIэр къыщихьащ. Илъэс 
дэкIри, Урысей Федерацэм 

пашэныгъэр щиубыдащ. 1973 
гъэм аргуэру ехъулIэныгъэш-
хуэ къэхъундэсхэм яIащ, уры-
сейпсо зэхьэзэхуэм етIуанэ 
увыпIэр къыщахьри. Абыхэм 
къапэкIуэу Жамборэ МуIэед 
Октябрь Революцэ, ГуащIэ-
дэкI Бэракъ Плъыжь орден-
хэр къыхуагъэфэщащ икIи 
«Къэхъун» совхозым РСФСР-м 
и Министрхэм я Советымрэ 
профсоюзхэм я ЦК-мрэ я 
Бэракъ плъыжь зэIэпахыр 
1972, 1973 гъэхэм къратащ. 

АбыкIи къызэтеувыIакъым 
къэхъундэсхэр. 1974 гъэм яIа 
ехъулIэныгъэфIхэм Iэмал 
 къатащ Совет Союзым ще-
кIуэкIа зэхьэзэхуэм щытекIуэу 
КПСС-м и ЦК-м, СССР-м и 
Министрхэм я Советым, 
ВЦСПС-м, ВЛКСМ-м я Бэ-
ракъ плъыжь зэIэпахыр зы-
Iэрагъэхьэну. Ебгъуанэ илъэ-
ситхум кърикIуахэр къапщы-
тэжа иужькIэ, «Къэхъун» со-
вхозым къэралым и фэеплъ 
дамыгъэрэ Бэракъ Плъыжь 
зэIэ пахрэ къратри, СССР-м и 
 ВДНХ-м и Союзпсо щIыхь 
пхъэбгъум иратхащ. 

А лъэхъэнэм къыдэкIуащ 
къэхъундэсхэм я зэIузэпэщы-
гъэри. Ар зыкъомкIэ и фIы-
гъэщ уней лъапсэхэм поми-
дорыр щыгъэкIыным ехъулIэ-
ныгъэфIхэр зэрыщызыIэра-
гъэхьам. Абы къыпыкI  хъе рым 
хэпщIыкIыу иригъэфIэкIуащ 
къуажэдэсхэм я псэукIэр. 
 КъищынэмыщIауэ, совхозым 
и хьэкъкIэ ЩэнхабзэмкIэ унэ 
абрагъуэ, щыуэ зэтет школ, 
сабий сад яухуащ, псырэ газ-
рэ къуажэм къыдашэри, уна-
гъуэ къэс зэбграшыжащ.

Мылъку закъуэкIэкъым 
къэ хъундэсхэр зэрыбейр.  
 Къулейщ ахэр цIыху щэджа-
щэхэмкIи. Я цIэ къипIуэну 
ирикъунщ цIыхубэ усакIуэ 
ХьэхъупащIэ Амырхъанрэ 
абы и къуэ шыкIэпшынауэ 
Iэзэу щыта Хьэсэнрэ, снай-
пер цIэрыIуэ Жамборэ Щэ-
уал, зи гуащIэдэкI лэжьы-
гъэм игъэлъэпIахэу НэщIэ-
пыджэ ФатIимэт, КIэш Гуащэ-
гъагъ, Мамыхъу Къэралхъан, 
Жамборэ МуIэед, Къардэн-
гъущI Iэмырбэч, къулыкъу 
 лъагэ яIыгъыу лэжьахэу 
Шыбзы хъуэ Чэлимэт, Беры-
чэт Хьэжу мар, Мэжджыхь 
Нухь, Къандэхъу Мухьэрбий, 
Жыласэ Жыраслъэн, Езий 
Хьэжмурат, дохутыр Iэзэхэу 
Лъэпщокъуэхэ БетIал, МутIа-
либ, Хьэ жысмел, Жэмыхъуэ 
Нэсабий, щIэныгъэхэмкIэ 
докторхэу Къэмбэчокъуэ 
Iэдэм, Джатокъуэ Олег, уэ-
рэд жыIакIуэхэу Къул ФатIи-
мэ, Тхьэгъэлэджхэ Муратрэ 
Зауррэ, нэгъуэщI куэдми. 

 Апхуэдэу гъащIэм и лъэны-
къуэ куэдкIэ жылэм зыужьы-
ныгъэ нэрылъагъухэр зэри-
гъуэтар, псом япэрауэ, я фIы-
щIэщ щалъхуа щIыналъэр, 
къэ ра лышхуэр Хэку зауэш-
хуэм и лъэхъэнэм щхьэмы-
гъа зэу зыхъума хэкупсэхэм. 
ЦIыхубэ текIуэныгъэшхуэм 
къихьа фIыгъуэхэр нобэ ягъэ-
багъуэ къуажэм къыдэхъуэ 
щIэблэу лIыхъужьхэм я цIэхэр 
зыгъэлъапIэхэм. 

КЪАРДЭН  Маритэ.

КъБР-м и архив къулыкъущIапIэм и 
унафэщI Къармэ Руслан игъэхьэзырауэ, 
«Къэбэрдей хъыбарыжьхэм къахэб лыкI-
хэр» («Блики сказаний Кабарды») тхы-
лъым и 10-нэ Iыхьэм дыщрихьэлIащ нобэ 
зи гугъу фхуэтщIыну хъыбарым. ЩIэны-
гъэлIым зэрыжиIэмкIэ, ар утыку къы-
щрахьар 2000 гъэхэрщ. Зытхыжар 60 
гъэхэм Дзэлыкъуэ районым нэхъ пшына-
уэ Iэзэу исахэм яз Мэкъуауэ (Тау) Лалусэ 
Мурат и пхъурщ, и анэм жиIэжу зэхихауэ. 

КЪЭБЭРДЕЙ-Балъкъэрыр нэмыцэ- фа-
шист зэрыпхъуакIуэхэм щаубыдам щы-
гъуэ, ахэр адыгэ хъыджэбз гуэрым ехъуэ-
псат. Пщащэм и дахагъым нэмыцэ сэ-
лэтхэр апхуэдизкIэ итхьэкъуати, Берлин 
къалэм и комендантым хуашэну мурад 
ящIащ икIи ар яхузэфIэкIащ. АдэкIэ 
 къакIуэ уэрэдыр хъыджэбзым Берлин 
щыIэу иусауэ аращ. Мэкъуауэ Лалусэ 
къызэриIуэтэжамкIэ, совет сэлэтхэр Бер-
лин дыхьа нэужь, хъыджэбзым и уэрэдыр 
е абы и  хъыбарыр зэхэзыхахэм мор адыгэ 
сэлэтхэм хуагъэзащ, зыубыдам къра-
гъэутIып щыжащ, Хэкуми кърагъэшэ-
жащ. Зыри ямыгъэукIытэн папщIэ, пща-
щэм и цIэр  къраIуэркъым. Гъыбзэр едзы-

гъуих мэхъу, дэтхэнэ зыри сатыр щырыщу 
зэхэту: 

Си щхьэцыгъуэр согъэлъалъэ,
Си нэпситIыр къелъэлъэхыу,
Комендантым сыныхуашэ мыгъуэт, уей!

Туфлъэ цIыкIур согъэцIу,
ЗэщIэцIууэу Берлин
Сыщыдашэм сышына мыгъуэт, уей!

Мыгъуэ цIыкIум и щхьэр ещIыр.
ГъэщIэгъуэнкъэ, комендантыр
НэмыцэбзэкIэ къызопсалъэ мыгъуэ, уей!

Си IэлъэщIыр щхьэм щопсыпс,
Илъэс минкIэ сыпсэуами
Нэмыцэбзэ сымыщIэну мыгъуэ, уей!

Адэ-анэр бын ущийщ жи,
Нэмыцэжьхэр къызэущиеурэ,
Нэмыцэ унэм сыщоусэ мыгъуэ, уей!

Си щхьэцышхуэр ямылейщ жи,
Ямылейуи сымыдахэт,
Комендантым сыфIэдахэ мыгъуэщ, уей!

ЧЭРИМ Марианнэ. 

ТекIуэныгъэ Иныр илъэс 80 ирокъу
Хэку зауэшхуэм псэемыблэжу 

хэтахэм, зи къалэныр хьэлэлу щы-
зыгъэзэщIахэм, зи цIэ-унэцIэр 
лъэпкъым и тхыдэм дыщэ хьэрф-
кIэ къыхэзынахэм ящыщщ Нэхущ 
Мырзэбэч (БорискIи еджэрт) Мэ-
рем и къуэр.

ХьэтIохъущыкъуей Ипщэ (Зеикъуэ) 
къуажэм 1923 гъэм къыщалъхуащ 
ар. И сабиигъуэр екIуэкIащ, гуры-
хуагъэкIэ хьэблэ сабийхэм къахэлын-
дыкIыу. Нэхущ Мырзэбэчи ящыщт 
къуажэ еджапIэр ехъулIэныгъэкIэ 
къэзыухахэм. Школым къы щIа гъэкI-
хэм ятеухуа гуфIэгъуэ пщыхьэщхьэр 
1941 гъэм мэкъуауэ гъуэм и 21 
жэщым екIуэкIащ. Хэку зауэшхуэр 
къы щыхъеяр, зэрытщIэщи, къыкIэ-
лъыкIуэ пщэдджыжьырщ. Зи щIалэ-
гъуэ, зи дахэгъуэ ныбжьы щIэхэр 
Iэджэм щIэхъуэпсырт. Ауэ абыхэм 
ящыщ куэдым къапэплъэр зауэ гу-
щIэгъуншэм и гъуэгуанэ хьэ лъэрт.

Мэкъуауэгъуэ мазэм къриубыдэу 
Дзэ Плъыжьым ираджахэм яхэтащ 
Нэхущ Мырзэбэчи. Ар япэщIыкIэ 
Мэздэгу деж щыхурагъэджащ бийм 
и танкхэр зэрыпкъутэфын Iэмалхэм, 
итIанэ хагъэхьащ Волхов къалэм 
деж нэмыцэхэм щапэщIэува дзэм. 
Мырзэбэч зыхэт гупыр щIыпIэ куэ-
дым деж щызэуащ. Езы Нэхущым, 
IэкIуэлъакIуэу, лIыгъэ хэлъу и къа-
лэнхэр зэригъэзащIэр къыщалъа-
гъум, сержант цIэр къыфIащащ икIи 
ар цIыху 15-м я унафэщIу ягъэуващ.

Мырзэбэч и нэгу щIэкIащ гугъуехь, 
хьэзаб куэд. Дзэ Плъыжьыр къи-
кIуэтырт, кIэрыху къызэрымыкIуэхэр 
иIэу, атIэми IэщэкIэ фIыуэ зэщIэузэ-
да бий бзаджэми хэщIыныгъэ ири-
тырт.

1942 гъэм и гъэмахуэм Нэхущыр 
зыхэт еплIанэ гвардие фочауэ ди-
визэр Сталинград деж щекIуэкI 
зэхэуэ гуащIэхэм хохьэ. Мырзэбэч, 
езыр сержантми, взводым и унафэ-
щIу ягъэув, Iэзагъи Iущагъи хэлъу 
унафэ зыхуищI и сэлэтхэр фашист-
хэм япэщIоувэ, Iэмал зэрагъуэтуи 
япэкIэ мэкIуатэ…

Нэхущым зэман кIэщIкIэ къра-
гъэух офицер курсри, лейтенант цIэр 
къыфIащ. Фронтым егъэзэжри, ро-
тэм и унафэщIу ягъэув. Мыгувэу уIэ-
гъэ мэхъу. Тамбов яшэри, щагъэ-
хъуж. Абы иужькIэ ягъакIуэ Воронеж 
деж къыщыунэхуа фронтым. 1943 
гъэм и бадзэуэгъуэ мазэм къыхохутэ 
Курск и деж щекIуэкIа зэпэщIэувэны-
гъэ гуащIэм. Аргуэру уIэгъэ мэхъу. 
Зэрыхъужу, дзэм хохьэж.

Фашистхэр къызэдзэкъэкIыурэ 
икIуэтыжырт. Абыхэм зыхащIат я 
кIэн къызэримыкIынур. ИтIани, еры-
щу къэныкъуакъуэрт, къали къуажи 
зэтракъутэрт, цIыху лажьэншэхэр 
щысхьыншэу зэтраукIэрт. Адыгэ 
щIалэм и нэгу щIэкIащ бийм илэжьа 
хьэкIэкхъуэкIагъэ куэд. Езыри и сэ-
лэтхэри нэхъ зыхущIэкъуар зыт - я хэ-
куэгъухэм ялъ зэращIэжынырт, нэ-
мыцэхэм удын нэхъыбэ зэрыра-
дзынырт. ИпэкIэ кIуатэурэ, абыхэм 
къызэранэкIащ Харьков, Полтавэ, 
Невель, нэгъуэщI къалэхэри…

Нэхущыр зи унафэщI сэлэтхэм 
мызэ-мытIэу лIыгъэ щызэрахьащ 
 совет дзэ пашэхэм «Багратион» 
зыфIаща зэрыхьзэрийр Беларусым 
щыщрагъэкIуэкIым. Мырзэбэч и 
дзэлIхэращ Двинэ КъухьэпIэ псы ш-
хуэм япэу зэпрысыкIыфар, бийр изы-
гъэкIуэту и сэмэгурабгъу лъэны-
къуэм зыщызыгъэбыдар, Дзэ Плъы-
жьым, хэщIыныгъэшхуэ имыIэу, 
адэкIэ гъуэгу хухэзышар.

Мырзэбэч и гупыр къыхэжаныкIащ 
Полоцк, Молодечнэ, Ветринэ къа-
лэхэр хуит къыщащIыжми. Зэхэуэхэм 
ящыщ зым щIэрыщIэу уIэгъэ щыхъу-

Курыт школыр 1941 гъэм и гъэ-
махуэм къэзыуха ныбжьыщIэ 
 псоми хуэдэу, Курп Ипщэ (Инары-
къуей) щIалэхэмрэ пщащэхэмри 
гъащIэм хыхьат, гуфIэгъуэрэ 
дэрэжэгъуэ кIэ я псэр гъэнщIауэ, 
мурадхэр зэрызыIэрагъэхьэнум 
щIэхъуэ псу. Хэти адэкIэ и щIэны-
гъэм  хигъэхъуэнут, нэгъуэщIхэри 
къэ зылъ хуахэм щIэгъэкъуэн яхуэ-
хъунут. 

КУРЫТ щIэныгъэ зэзыгъэгъуэта 
Щад Бесэ егъэджакIуэ IэщIагъэм 
хуеджэну мурад ищIауэ зигъэ-
хьэзырт. Ауэ и гуращэм хунэмысу ар 
дзэм яшащ. Бесэ и гъусэу дзэм 
яшат и къуажэгъухэу Ныбэжь 
Кърым, Шэрий Чыланий, Шыдакъ 
Мухьэмэд сымэ. Ахэр щIэлъэIуат 
къулыкъур зэщIыгъуу ирырагъэ-
хьэкIыну, ауэ, зэкIэрачри, Ныбэ-
жьымрэ Шыдакъымрэ нэ гъуэщI 
щIыпIэ къыщыхутащ. Смоленск об-
ластым и 180-нэ фочауэ дивизэм 
хыхьэ 86-нэ полкым Щадымрэ 
Шэриймрэ хэхуат. Связистхэр ща-
гъэхьэзыр школым ахэр щра-
гъэджэну ягъэкIуауэ Хэку зауэшхуэр 
къэхъеящ. 

Къэрал гъунапкъэр къызэпхат-
хъыу ди щIыналъэм къихьа нэмыцэ 
зэрыпхъуакIуэхэм япэщIэуващ Ищ-
хъэрэ къухьэпIэ фронтым и дзэхэр. 
Бесрэ Чылэнийрэ ящыщащ япэу 
фронтым Iухьахэм. Апхуэдэу щIад-
зэри, фашистхэм езауэурэ, гъуэ-
гуанэ кIыхь зэпачащ. Ленинград, 
Новгород, Псков, Смоленск област-
хэм хыхьэ къалэхэр, къуажэхэр  хуит 
къэщIы жы ным лIыхъужьыгъэ 
яхэлъу щIэзэ уащ инарыкъуей щIа-
лэхэр, гугъуехь мащIи я нэгу щIэкIа-
къым абы хэм. 

1942 гъэм и щIышылэ мазэт. 
Уэсыр апхуэдизкIэ куууэ телъти, 
упхыкIыф къудейт, жьыбгъэ щIыIэ-
ми нэр игъаплъэртэкъым. Нэмы-
цэхэм яубыдауэ яIыгъ Хмелевэ 
 къуажэ цIыкIум деж махуэ зыбжанэ 
хъуауэ зэхэуэ гуащIэ щекIуэкIырт. 
Iэщэ-фащэкIэ, техникэкIэ лъэщу 
зэщIэузэда нэмыцэдзэм къуажэ 
дыхьэпIэм деж плъырыпIэ лъагэ 

ТекIуэныгъэ Иныр къызэрыщытхьрэ илъэс 80 зэрырикъур щыд-
гъэлъэпIэну махуэшхуэр къэсыным мазэ иримыкъущ иIэжыр. 
Къэбэрдей-Балъкъэрым абы жыджэру зы хуегъэхьэзыр. 

ЦIЫХУБЭ, лъэпкъ щIэинхэр хъума хъунымкIэ мыхьэнэшхуэ зиIэхэм 
ящыщщ тхыдэ фэеплъхэр зыхуей хуэзэу зехьэныр. Иджыблагъэ 
Шэрэдж щIыналъэм иужь щихьащ Хэку зауэшхуэм хэкIуэдахэм я 
фэеплъхэр зэгъэпэщыжынымрэ абыхэм къедзылIа щIыпIэхэр 
зэIузэпэщ щIынымрэ. Мы районым апхуэдэ фэеплъ 13-рэ хэкIуэда-
хэр щыщIалъхьэжа щIыпIэу 7-рэ иIэщ. 

Зи гугъу тщIы ухуэныгъэхэм ящыщщ Къэщкъэтау къуажэм Щэнха-
бзэмкIэ и унэм деж щыт фэеплъыр. Ар 2015 гъэм, ТекIуэныгъэм и 
илъэс 70-м ирихьэлIэу, къызэIуахат. Абдеж «МафIэ мыужьыхри» 
щытщ. Иджыпсту фэеплъым и лъабжьэр нэхъ быдэ ящI, плиткэ кIэ-
ралъхьэ. 

Къэщкъэтау къуажэм и Iэтащхьэм и къалэнхэр зыгъэзащIэ Биноге-
ров Даниял жеIэ: «Фэеплъ махуэхэм дежи гуфIэгъуэхэми къуа-
жэдэсыр зэкIуалIэр къэмылэнджэжу нэмыцэ зэрыпхъуакIуэхэм 
япэщIэта ди адэжьхэм я фэеплъхэрщ. Апхуэдэ щIыпIэхэм гъэсэны-
гъэ мыхьэнэи яIэщ, къыдэкIуэтей щIэблэр хэкупсэу, я щIыналъэм и 
тхыдэр ящIэу къэхъуным теухуауэ къалэнышхуэ ягъэзащIэ». 

Мэлыжьыхьым и пэм лэжьыгъэхэр зэрекIуэкIым еплъащ Шэрэдж 
районым и щIыпIэ администрацэм и Iэтащхьэ Кульбаев Алан. «Зэ-
маным Iуэхугъуэр зэрихъумэ Iэмалу иIэщ тхыдэр. Фэеплъхэм зауэм 
хэта ди лIыхъужьхэм дыпащIэу жыпIэ хъунущ. Сэ мы фэеплъыр 
сызэрысабий лъандэрэ сощIэж. Абы и дахагъэм, и бжьыфIагъэм сы-
къигъэуIэбжьу щытащ. Арагъэнущ фэеплъхэм я къалэн нэхъыщхьэ 
дыдэр. Аращ ахэр зыхуей хуэгъэзэным махуэшхуэхэм деж я мыза-
къуэу, махуэ къэси ди нэIэ ящIытетыпхъэр», - жеIэ Алан.

Тхыдэм къыхэнам и гугъу пщIымэ: 1942 гъэм жэпуэгъуэм и кIэм 
Къэщкъэтау къуажэм и Iэгъуэблагъэм гузэвэгъуэшхуэ къыщыхъуат - 
37-нэ армэм и етIуанэ фочауэ дивизэм хэщIыныгъэшхуэ игъуэтат. За-
уэлI, командир щэ бжыгъэхэр абдеж щыхэкIуэдащ (уеблэмэ нобэр 
къыздэсым зэрыхъу дыдэр ящIэркъым). Ар къыщIэхъуам, зауэлIхэр 
зэрыщIалъхьэжа щIыкIэм, абыхэм я цIэ-унэцIэр зэрагъэбелджылы-
жам тепсэлъыхьыжу Котляровхэ Мариерэ Викторрэ я тхылъ тедза-
пIэм къыщыдагъэкIащ «Имена ушедших - в памяти живых» лэжьы-
гъэр.

1942 гъэм жэпуэгъуэм и 28 - 31 махуэхэм Къэщкъэтау зыхъума псо-
ми я цIэр къызэщIакъуэжыфакъым, дауи. Абы къыщыхьащ сэлэт 
221-рэ командир 48-м я унэцIэхэр. КъызэрагъэлъагъуэмкIэ, абы хэ-
тащ лъэпкъ 17-м я къуэ пажэхэр. Къыргъыз, Узбекистан, Куржы, Укра-
инэ, Азербайджан, Къэзэхъстан, РСФСР… Совет Союзым и щIына-
лъэхэр ирибдж хъунут, жаIэ. ХэкIуэдахэм яхэтащ Ростов, Саратов, 
Тамбов, Новосибирск, Москва, Воронеж, Тулэ, Мурманск, Челябинск, 
Курск, Орлов, Кавказ Ищхъэрэм и щIыналъэхэм, нэгъуэщIхэми 
щыщхэр. 

 Мыр Iуэху зыщIа, Къэщкъэтау къуажэм Зауэм, лэжьыгъэм, IэщэкIэ 
ЗэщIэузэда Къарухэмрэ хабзэхъумэ IэнатIэхэмрэ я ветеранхэм я 
 со ветым и унафэщIу илъэс куэдкIэ щыта Уянаев Виктор и фIыщIэкIэ 
зауэлI 269-м я цIэ-унэцIэхэр уахътыншэ хъуащ. Нэхъ ипэкIэ ахэр 
щыщIалъхьэжа щIыпIэм щагъэува фэеплъым зы унэцIи тетатэкъым. 
А унэцIэхэр зыгъэбелджылар езэш имыщIэу щылэжьат УФ-м Зы-
хъумэжыныгъэмкIэ министерствэм и Архив Нэхъыщхьэм, епсэ лъат 
Iуэхугъуэр зи нэгу щIэкIа, щыпIэм щыпсэу цIыху пщIы бжыгъэхэм.

БАГЪЭТЫР Луизэ. 

ри, ар сымаджэщым ещанэу щIэ-
хуащ. Ауэ, хабзэ зэрыхуэхъуауэ, зы-
щигъэгувакъым, зыхэта гупым 
 ялъэ щIыхьэжащ, батальоным и уна-
фэщI ящIащ. КъухьэпIэмкIэ кIуа-
тэурэ, совет армэр Латвиеми Литва-
ми нэсащ. 

Зарасай къалэм деж Нэхущыр уIэ-
гъэ хьэлъэ щыхъури, зыкъомрэ сы-
маджэщым щIэлъын хуей хъуащ, 
ауэ къызэригъэгугъэу аргуэру фрон-
тым игъэзэжащ… 

1944 гъэм и щэкIуэгъуэ мазэм 
Мырзэбэч ягъэкIуащ дзэ пашэхэр 
щрагъаджэ курсхэм. Абы здэщыIэм, 
ТекIуэныгъэ Иным и махуэр къэ-
сащ…

Хэку зауэшхуэр зэфIэкIа иужьи, 
Нэхущ Мырзэбэч советыдзэм хэтащ. 
Фрунзе Михаил и цIэр зезыхьэ Дзэ 
академиер 1956 гъэм къиухри, пол-
ковник цIэр къыфIащащ. Приволж-
скэ дзэ округым абы щигъэзэщIащ 
штабым и унафэщI, полкым и коман-
дир къалэнхэр. Дзэ къулыкъур Къуэ-
кIыпIэ Жыжьэми щрихьэкIащ.

Зыщалъхуа щIыналъэм къигъэ-
зэжри, Кавказ Ищхъэрэ дзэ округым 
хыхьэ дивизэм и унафэщIу лэжьащ. 
1970 гъэм Нэхущ Мырзэбэч къыфIа-
щащ генерал-майор цIэ лъапIэр.

Илъэсибгъу дэкIри, дзэм къыхэкIы-
жащ. Ауэ и Iэр зэтедзауэ ар тIысыжа-
къым. Нэхущыр жылагъуэ лэжьы-
гъэхэми хэтащ. Къэбэрдей-Балъ-
къэрым и ветеранхэм я советым и 
унафэщIу, щIалэгъуалэр гъэсэным 
жыджэру хэлэжьыхьу, республикэм 
щекIуэкI Iуэхугъуэ нэхъыщхьэхэм 
сэбэп щыхъуу къэгъуэгурыкIуащ. 
Мырзэбэч и тхылъи (роман) дунейм 
къытехьащ. «ФIэхъус, Бахъсэн!» - 
аращ абы зэреджэр.

АдыгэлI хъыжьэм къратат Хэкум и 
дамыгъэ лъапIэу зыбжанэ: Бэракъ 
Плъыжь ордену - тIу, Вагъуэ Плъыжь 
ордену - щы, Хэку зауэ орденым и 
япэ, етIуанэ нагъыщэхэр, «Лъэпкъ 
зэныбжьэгъугъэ», «IэщэкIэ ЗэщIэу-
зэ да Къарухэм яхэту, Хэкум къу-
лыкъу зэрыхуищIам папщIэ» орден-
хэр, медаль куэд.

Нэхущ Мырзэбэч 1999 гъэм дунейм 
ехыжащ. Абы и цIэр зэрахьэ Налшык 
и уэрамхэм ящыщ зым, Зеикъуэ дэт 
ещанэ курыт еджапIэм. 

АНЗОРЫКЪУЭ Аслъэмырзэ.

щигъэуват. Бийм и зауэлIхэр абы 
 къитIысхьауэ пулеметкIэ, лагъы -
мыдзкIэ увыIэгъуэ ямыIэу къауэрти, 
ди дзэм хэщIыныгъэшхуэ къратырт. 
Iэмал зыхуамыгъуэт а лъагапIэр 
икIэ щIыпIэкIэ къутэн хуейуэ полкым 
и дзэзешэм унафэ ищIат. А унафэр 
ягъэзэщIэну зауэлI дапщэ яутIып-
шами, зыми псэууэ къигъэзэжатэ-
къым. Апхуэдэу щыхъум, Щадыр 
абы ягъэкIуэну мэлъаIуэри, хуит 
къа щIа иужь, щыгъын хужькIэ зе-
хуапэ, гранатиплI къыздещтэ, и ав-
томатми хуэфIу шэ ирелъхьэри 
йожьэ. 

Уэс куум ныбафэкIэ хэлъу пщы-
уэрэ, лъагапIэм и сэмэгурабгъу 
лъэны къуэмкIэ иунэтIащ абы. 
Уэсым къыхэщ къудейуэ япэкIэ 
 кIуа тэ Щадым нэмыцэхэм гу къы-
лърамыгъэтэн щхьэкIэ, ди зауэлIхэр 
лъа гапIэм пулеметкIэ увыIэгъуэ 
ямыIэу еуэрт. Фочышэ зыпхымыкI 
гъущI IувкIэ къэщIыхьа плъырыпIэм 
Щадыр щынэсым, дыдейхэм уэныр 
зэуэ щагъэтащ. Нэмыцэхэми къэ-
хъуар къагурымыIуэу, я къэуэныр 
зэпагъэуащ. Абы ирихьэлIэу Бесэ 
лъагапIэм Iэуэлъауэншэу дэкIуейуэ 
щIидзащ. Япэ къэгъэшыпIэм нэса-
уэ, нэмыцэ сэлэт нэрыплъэкIэ ды-
дейхэм къахэплъэу къилъэгъуащ. 
Щадыр щэхуу абы и щIыбагъымкIэ 
къыдыхьэри, и епхъуи и къащти зы 
ищIри, нэмыцэ сэлэтыр лъагапIэм 
къридзыхащ. Абы иIыгъа пулемет ри 
ириIуэнтIэкIри фашистхэм яхэуэу 
хуежьащ. 

Абдежым ди дзэм зыкъа Iэтри еб-
гъэрыкIуащ икIи нэмыцэдзэр ира-
гъэкIуэтри, лъагапIэри абы хэм 
хэщIапIэ ящIа жылэри яубыдыжауэ 
щытащ. ЗауэлIхэр зэхуэзэжа нэужь, 
Щадым къыкъуэкIа лIыгъэм ди 
сэлэтхэр апхуэдизкIэ щыгуфIы-
кIати, ар къаIэтурэ драдзейрт, IэплIэ 
хуащIырт, «Упсэу, ди къуэш!» - 
жаIэурэ. Адыгэ щIалэм хэлъ ха-

хуагъэм ди зауэлIхэр щытыкIэ гу-
гъум къришауэ щытащ. Абы иужькIи 
Бесэ апхуэдэ зэхэуэ Iэджэми хэтащ, 
фашистхэм лъапсэрыхыр къахуи-
гъакIуэу. Гукъинэжт Новгород об-
ластым щыщ Парфино къуажэм 
деж 1943 гъэм и кIэм щекIуэкIа 
зэхэуэхэри. Бийм и «лъэбжьанэр» 
апхуэдизкIэ быдэу а щIыпIэм щы-
фIигъэнати, зэпэщIэува лъэны-
къуитIыр зэрытемыгъакIуэу жыла-
гъуэм щIэбэнырт, махуэм хуэзэу 
щэнейрэ щызэIэпах щыIэу. Тхьэма-
хуитIым нэскIэ зэпыу имыIэу 
екIуэкIа зэхэуэ гуащIэхэм ящыщ 
зым Щадыр уIэгъэ хьэлъэ щы-
хъуащ. Ауэ, насып иIэти и гъусэт 
 къуэш хуэхъуа Шэрий Чыланий. Абы 
псынщIэу гу лъитащ и ныбжьэгъур 
зэрыуIэгъэм икIи, шэр къытелъа-
лъэ щхьэкIи къимыгъанэу, зэуапIэм 
къыIуихащ, дивизэм и санчастым 

нигъэсащ. Щадым телъ уIэгъэр 
апхуэдизкIэ куут икIи хьэлъэти, ар 
Горький къалэм дэт госпиталым 
ямышэу хъуакъым.

МазиплIкIэ абы щIэлъа нэужь, 
фронтым Iухьэж мыхъуну къа-
лъытэри, 1944 гъэм и гъатхэм унэм 
къагъэкIуэжащ.

Зыхэта зауэ гуащIэхэм щызэрихьа 
лIы хъужьыгъэхэм къапэкIуэу абы 
къратащ Хэку зауэшхуэ орденым и 
2-нэ нэгъыщэр, «Хахуагъэм пап-
щIэ», «Германием дызэрыте кIуам 
папщIэ» медалхэр, нэгъуэщI хэри. 
Хмелевэ лъагапIэр къыщащтам 
зэрихьа лIыхъужьыгъэм пап щIэ, 
абы къыхуагъэфэщат Вагъуэ 
Плъыжь орденыр. 

Зауэм къикIыжу щалъхуа къуа-
жэм къигъэзэжа нэужь, и уIэгъэр 
нэхъыфI зэрыхъужу щIидзэри, Ща-
дыр лэжьыгъэ IэнатIэ зыбжанэм 
пэрытащ. НКВД-м оперуполномо-
ченнэ къалэныр илъэситIкIэ щри-
хьэкIащ. Абы иужькIэ, Курп МТС-м и 
бухгалтеру, «Вагъуэ Плъыжь» кол-
хозым и гъавэ хъумапIэм и уна-
фэщIу, а хозяйствэм и гъэсыныпхъэ 
игъэхъуапIэм илъэс 30-м нэскIэ 
щылэжьащ. Сыт хуэдэ IэнатIэми пэ-
рытащ, и къалэнхэр хьэлэлу игъэза-
щIэу, зыхэтхэм пщIэрэ щIыхьрэ 
къыхуащIу. И ехъулIэныгъэхэм па-
пщIэ ГуащIэдэкI Бэ ракъ Плъыжь 
орденыр, «Лэжьыгъэм и ветеран» 
медалыр, щIыхь тхылъ хэр, саугъэт 
лъапIэхэр къы хуагъэ фэщауэ щы-
тащ. 

Абырэ и щхьэгъусэ Лизэрэ я къуэ 
закъуэр хабзэрэ намысрэ хэлъу 
ягъэсащ, къагъэхъуащ, щIэныгъэ 
нэхъыщхьи ирагъэгъуэтащ. Апхуэдэ 
лIыгъэ зезыхьа Щад Бесэ и ныб-
жьыр илъэс 82-рэ хъууэ 2002 гъэм 
дунейм ехыжащ. И щIэблэр 
адэшхуэм и щIыхьыр яхъумэу 
мэпсэу.

КЪАНКЪУЛ  Раисэ.

Хэкум и къыщхьэщыжакIуэхэр 

Къэмыланджэт
икIи  Iущт

Адыгэбзэм Берлин къришыжащ

Зауэм хэкIуэдахэм
я фэеплъхэр

Гупыр  къригъэлат

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Залинэ, коррек-
торхэу Щоджэн Заирэ (2, 4-нэ 
нап.), ПхытIыкI Марие (1, 3-нэ 
нап.). Корректорхэм я дэIэпы-
къуэгъу Елмэс ФатIимэ. Компью-
теркIэ газетым и теп лъэр ящIащ 
Ныр Саидэ, Щомахуэ Марианнэ.

Сурэтхэм елэ жьар Бицу Жан-
нэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

 ЖьэкIэмыхъу Маринэ (унафэщI-
редактор), Ширдий Маринэ (уна-
фэщI-ре дак тор),Къаншокъуэ  Эллэ 
(жэуап зыхь секретарь), Къар дэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мари-
аннэ, Щхьэ щэмыщI Изэ.

1941-1945 гъэхэм екIуэкIа Хэку зауэшхуэм ди къэ-
ралым ТекIуэныгъэ Ин къызэрыщихьрэ илъэс 80 
зэрырикъур щыдгъэлъэпIэнум ирихьэлIэу, «Фэеплъ 
жыг хадэ» дунейпсо акцэ ирагъэкIуэкI.

ТЭРЧ районым и прокуратурэм и лэжьакIуэхэр хэтащ 
Плановскэ  къуажэм дэт Хэку зауэшхуэм хэкIуэдахэм я 
фэеплъым къедза щIыпIэр зэпэщ щIын Iуэхум. Акцэм 
хыхьэу абдеж пхъэхуейхэр щыхасащ.

Мы Iуэхур къызэрагъэпэщащ Хэку зауэшхуэм и илъэс-
хэм хэкIуэда советскэ цIыхухэм я фэеплъыр хъумэным, 
мы зэманым екIуэкI дзэ Iуэху хэхам и лIыхъужьхэм я 
щIыхькIэ. 

БАХЪСЭН  Ланэ.

«Fight Zone Tournament» 
фIэщыгъэр зэрихьэу грэп-
плингымкIэ урысейпсо зэ-
хьэзэхуэрэ щIыналъэхэм я 
зэпеуэрэ Налшык къалэм 
дэт «Гладиатор» спорт ком-
плексым щекIуэкIащ. Абы 
хэтащ къэралым и щIына-
лъэхэм я спортсмен 400-м 
щIигъу.

ЗЭХЬЭЗЭХУЭХЭР теухуауэ 
щытащ ТекIуэныгъэ Иныр 
илъэс 80 мы гъэм зэрыри-
къум икIи ахэр къызэри-
гъэпэщащ КъБР-м Грэп-
плингымкIэ и федерацэм, 
КъБР-м СпортымкIэ и ми-
нистерствэр дэ Iэпыкъуу. Зэ-
Iу щIэхэм щытекIуахэм ирата 
медалхэм, щIыхь тхылъхэм, 
ахъшэ саугъэтхэм къа дэ-
кIуэу, абыхэм хуагъэфэщащ 
УФ-м спортымкIэ и масте-
рым и кан дидат дамыгъэ 
лъапIэр.

«Дэ едгъэкIуэкI урысейпсо 
зэIущIэхэр ди спортсменхэм я 
дежкIэ гуфIэгъуэшхуэщ, я 
къы  зэгъэпэщыкIэкIи дэбгъуэн 
щы мыIэу апхуэдэщ. Бэна-
кIуэхэм сыт хуэдэ Iэмалри 
яIэщ я зэфIэкIхэр  нэсу мыб-
деж щагъэлъэ гъуэну. Аращ 
икIи ди деж  къакIуэ хьэщIэхэм 
я бжыгъэм илъэс къэс къы-
щIыхэхъуэри», - къыддэгуэ-
шащ и Iуэху еп лъы кIэхэмкIэ 
КъБР-м Грэп плингымкIэ и 
 федерацэм и унафэщI Шы-
хъуэстэн Руслан. 

ЗэIущIэхэр зэрекIуэкIым 

2025 гъэм и щIышылэм - 
ма заем къриубыдэу Къэ-
бэр дей-Балъкъэрым и шха-
пIэхэм псоми зэхэту (ресто-
ранхэр, кафехэр, IуэхущIа-
пIэх эм я шхапIэхэр, н.къ.) 
сом меларди 2,5-рэ къалэ-
жьащ е нэгъабэ и апхуэдэ 
пIа лъэм зэрыщытам про-
центи 121,3-кIэ хуэкIуэу. Ап-
хуэдэ бжыгъэхэр къитащ 
Кавказ Ищхъэрэм Статисти-
кэмкIэ и управленэм. 

КЪЭБЭРДЕЙ-Балъкъэрым 
и туризм IэнатIэм иужьрей 
илъэс хэм нэрылъагъуу зиужь 
зэпытщ, абы къыдэкIуэу, ди 
щIыналъэм зыщызыгъэпсэ-
хуну къакIуэ туристхэм я 
 бжыгъэми фIыуэ хохъуэ. Ара-
щи, шхапIэхэри, зэрыжаIэу, 
лэ жьы гъэншэ хъуркъым. Абы 
нэ  мыщI, ди шхыныгъуэхэмрэ 
ерыскъыхэкIхэмрэ куэду ди 
щIыналъэм ираш туристхэм, 
ари республикэм и экономи-
кэм хэлъхьэныгъэфI хуохъу. 

ЖыпIэнурамэ, 2024 гъэм 
Къэ бэрдей-Балъкъэрым ту-
ристу щыIащ цIыху мин 1785-
рэ е 2023 гъэм нэхърэ про-
цент 16,4-кIэ нэхъыбэ. 

   ХЬЭЩЫКЪУЕЙ Олег. 

«Кубок Ямакаси» фIэ-
щыгъэр зэрихьэу кара-
те - к и о к у с и н к а й м к I э 
урысейпсо зэхьэзэхуэ 
Мэзкуу къалэм ще кIуэ-
кIащ. Абы хэтащ къэра-
лым и щIыналъэхэм 
ящыщу 27-м я спортс-
мен, щIалэхэри, хъы-
джэбзхэри, сабийхэри 
зэ гъусэу, 1000-м щIигъу.

КЪЭБЭРДЕЙ-Балъкъэ-
рым и лIыкIуэу зэхьэ зэ-
хуэм хэтащ а спорт лIэу-
жьыгъуэмкIэ ди респуб-
ликэм щынэхъ лъэщхэм 
ящыщу цIыхуибгъу икIи, 
ди гуапэ зэрыхъущи, 
ехъу лIэныгъэфIхэр абы 
щы зэIэрагъэхьащ. Пса-
лъэм къыдэкIуэу, я хьэ-
лъагъ елъытауэ зыхэта 
гупхэм япэ увыпIэхэр 
къыщахьащ Къардэн 
 Беслъэнрэ Романенкэ 
Максимрэ. Дэгужьий Ас-
темыррэ Жыджэт Артур-
рэ етIуанэ хъуахэщ, Жо-
лаев Даниялрэ Романен-
кэ Иванрэ ещанэщ. 

Илъэс 12 - 13 зи ныбжь-
хэм я зэпеуэхэм зэуа -    
кIуэ нэхъ лъэщу къыща-
лъытащ килограмм 55-рэ 
зи хьэлъагъхэм я деж щы-

Аруан щIыналъэм и лIыкIуэхэмрэ Бе-
лоруссием щыпсэухэмрэ зэпэIэщIэу 
иджы благъэ зэп сэлъащ, телелъэмыж Iэ-
малыр къагъэ сэбэпри. Ар ирагъэкIуэкIащ  
Те кIуэныгъэ Инымрэ Белоруссиер фа-
шист зэрып хъуа кIуэхэм къызэрыIэ щIа-
гъэ кIыж рэ илъэс 80 зэрырикъумрэ ири-
хьэ лIэу. Ди лъэны къуэмкIэ абы хэтащ 
Нарт къалэ дэт Техник ныбжьыщIэхэм я 
 станцым  и  уна фэщIхэмрэ дзэ-хэкупсэ 
гъэ  сэныгъэмкIэ «Патриот» центрым и лэ -
жьакIуэхэмрэ.

КъБР-м и Жылагъуэ палатэм хэкупсэ 
 гъэ сэ ныгъэмкIэ, щIалэгъуалэ политикэмрэ 
ветеранхэм ядэIэпыкъунымкIэ и комиссэм 
хэт, Жылагъуэ палатэм Аруан районым щиIэ 
къудамэм и унафэщI Нало Юрэ ири-
гъэкIуэкIащ «Преступления против человеч-
ности. Без срока давности» зэхыхьэр.  Абы 
жыджэру хэтащ Белоруссием и дзэ-хэкупсэ, 
щIалэгъуалэ жылагъуэ зэгухьэныгъэхэмрэ 
къэлъыхъуакIуэ гупхэмрэ. Ар теухуауэ 
 щы тащ 1941 - 1945 гъэхэм екIуэкIа Хэку 
зауэш  хуэм совет цIыхубэм щыщу хэкIуэдам. 

ЗэIущIэм къыщыпсэлъащ КъБР-м и Жы-
лагъуэ палатэм хэтхэу Абэнокъуэ Влади-
миррэ (хэкупсэ гъэсэныгъэмкIэ, щIалэгъуа-
лэ политикэмрэ ветеранхэм ядэIэпы-
къунымкIэ и комиссэм и унафэщIыр) Накуэ 
Феликсрэ (щэнхабзэмкIэ, хъугъуэфIы-
гъуэхэр хъумэнымрэ хъыбарегъащIэ Iэна-
тIэхэм ядэлэжьэнымкIэ и комиссэм и уна-
фэщIыр). 1941 - 1945 гъэхэм, Хэку зауэшхуэм 
и илъэсхэм, нэмыцэ-фашист зэрыпхъуакIуэ-
хэм совет цIыхубэр гъэкIуэдыным (мамыр 
цIыхухэмрэ гъэру яубыда зауэлIхэмрэ) теу-
хуауэ ялэжьа щIэпхъаджагъэхэм папщIэ 
 КъБР-м и Суд нэхъыщхьэм щекIуэкIа «Зи 
пIалъэр имыкI» Iуэхум хэта Накуэ Феликс 
тепсэлъыхьыжащ абы щыжаIам.

Зэхуэсахэм нэхъыщхьэу зи гугъу ящIар  
Хэку зауэшхуэм и лIыхъужьхэм я фэеплъхэр 
хъумэнырщ, тхыдэм и пэжыр зремыгъэ- 

хъуэкIыныр къэралымрэ жылагъуэмрэ я 
 къалэн нэхъыщхьэу зэрыщытырщ. Апхуэдэу 
къытеувыIащ къэлъыхъуакIуэ гупхэм я лэ-
жьыгъэм щIэблэм я гъэсэныгъэм ехьэлIауэ 
мыхьэнэшхуэ зэраIэм, Урысеймрэ Белору-
ссиемрэ щыпсэу лъэпкъхэм яку дэлъ зэныб-
жьэгъугъэр адэкIи зэрагъэбыдэнум. 

Бобруйск къалэм и концлагерым иса 
усакIуэ цIэрыIуэ ЩоджэнцIыкIу Алий и гъа-
щIэмрэ гуащIэмрэ тепсэлъыхьащ а къа- 
лэм и библиотекэм и унафэщIыр. Щоджэн-
цIыкIу Алий и пхъурылъху ХьэкIуащэ   
 Мадинэ фIыщIэ яхуищIащ и адэшхуэм и 
фэеп лъыр библиотекэм и лэжьакIуэхэм зэ -
рахъумэм, и тхыгъэхэм щIэблэр зэрыщIа-
пIыкIым папщIэ. 

Урысеймрэ Белоруссиемрэ щыпсэу 
лъэпкъхэм хуэсакъыу яхъумэ икIи щIэблэр 
щIапIыкI Хэку зауэшхуэ зэманым совет 
цIыхубэм зэрахьа лIыгъэмрэ хахуагъэмрэ. 
КъэралитIым я къэлъыхъуакIуэхэм къа-
гъуэтыжауэ щытащ Белоруссием щыхэкIуэ-
да ди зауэлIхэм я цIэхэр. Белорусхэм 
 къагъэхьащ КъБАССР-м и цIыхуу я щIына-
лъэм щаукIа зауэлI 345-м я цIэхэр, ахэр 
щыщIалъхьэжа щIыпIэхэр щIыгъуу. Ди рес-
публикэм и къэлъыхъуакIуэхэм ягъэбел-
джылы ди деж щыхэкIуэда, Белоруссием и 
зауэлI 200-м щIигъум я цIэхэр. Зэхуэсахэр 
мамырыгъэм щIэбэну хэкIуэдахэм зы да-
къикъэкIэ яхуэщыгъуащ. Хэку зауэшхуэм 
 теухуа теплъэгъуэхэр къагъэлъэгъуащ ин-
тернатымрэ лицеймрэ я гъэсэнхэм.

ЗэIущIэр и щыхьэтщ Урысеймрэ Белору-
ссиемрэ зы тхыдэ зэраIэм, зэныбжьэгъугъэ 
быдэ яку зэрыдэлъым. Къэпсэлъахэм жа-
Iащ дзэ Iуэху хэхар икIэщIыпIэкIэ ди къэ-
ралым и ехъулIэныгъэкIэ иухыну зэрыщы-
гугъыр. «ТекIуэныгъэм и махуэшхуэ» уэ рэ-
дыр псоми зэдыжаIащ. 

Зэхыхьэм хэтащ ветеранхэр, зауэм и 
 бынхэр, жылагъуэ зэгухьэныгъэхэм, къэлъы-
хъуакIуэ гупхэм я лIыкIуэхэр. 

ТЕКIУЖЬ  Заретэ. 

ЮНЕСКО зэгухьэныгъэм 
Фэеплъхэмрэ щIыпIэ хьэ-
лэмэтхэмрэ хъумэнымкIэ и 
дунейпсо чэнджэщым (со-
ветым) и ассамблеем 
 (ИКОМОС) 1982 гъэм ири-
гъэ кIуэкIа и зэIущIэм къы-
щищтащ «Тхыдэ мыхьэнэ 
зиIэ щIыпIэхэм дахуэвгъэ-
сакъ» псалъэхэр зи пэджэж 
махуэр гъэ къэс гъэ лъэ-
пIэным теухуа унафэр. 

ИЛЪЭСИТI нэхъ дэмыкIыу 
абы къыкIэлъыкIуащ жыла-
гъуэм щэнхабзэм и щIэин 
щIы пIэхэмрэ фэеплъхэмрэ 
гу лъытэ хэха щыхуащI махуэр 
1984 гъэм къыщыщIэдзауэ 
мэлыжьыхьым и 18-м дуней 
псом зэрыщагъэлъапIэр.

ИКОМОС IуэхущIапIэр 1965 
гъэм къызэрагъэпэщащ. Ар зи 
лэжьыгъэм фIыуэ хэ зы щIыкI, 
къэрали 134-м щыщ щIэны-
гъэлI-IэщIагъэлI мин 12-м нэб-
лагъэмрэ хэгъэгу  зэ хуаку щIэ-
ныгъэ комитету 33-мрэ (гъэ 
блэк Iам тет щIыхьмэ) зэзыша-
лIэ зэгу хьэныгъэщ. Абы и лэ-
жьыгъэр хуэунэтIащ Фэеплъ-
хэмрэ тхы дэ мыхьэнэ зиIэ 
 щIы пIэ хьэ лэмэтхэмрэ хъу-
мэнымрэ къэгъэщIэ рэщIэ жы-
нымкIэ къэ рал зэхуаку зэгу-
хьэныгъэм (Венецианская хар-
тия) 1964 гъэм къыщащта 
 унэ тIыныгъэ-тегъэщIапIэхэр 
гъа  щIэм щып  хыгъэкIыным. 

Сыт хыхьэр?

Щэнхабзэ щIэину къалъы-
тэхэм ящыщщ архитек ту рэм-
рэ скульптурэмкIэ фэеплъ-
хэр, ижь-ижьыж лъэхъэнэ-
хэм дунейм тета цIыхухэм 
псэупIэ папщIэу къагъэсэбэ-
па бгъуэн щIагъыжьхэр, абы-
хэм я блынхэм тращIыхьа су-
рэтхэмрэ традза тхыпхъэ-
щIыпхъэхэмрэ. А лIэужьы-
гъуэм хохьэ тхыдэ, эстетикэ, 
этнологие, антропологие я 
лъэныкъуэкIэ зыхуэдэ щы -
мы Iэу къахута языныкъуэ 
щIы налъэхэри, цIыхуми щIы-
уэпсми я зэхуэдэ «Iэдакъэ-
щIэкIыу» къалъытэхэри. 

Дыкъэзыухъуреихь дунейм 
къызэринэкIа и щIэинщ зи 
дахагъэкIэ ямылейуэ узыIэ-
пызышэ щIыпIэхэри, кIуэ ды-
жыпэным нэса псэущхьэ-
хэмрэ къэкIыгъэхэмрэ уа - 
щы хуэзэ мэзгъэфIэнхэу био-
логие щIэныгъэм дежкIэ 
щхьэ  пэхэри. 

БлэкIам дриплъэжу

Тхыдэ мыхьэнэ зиIэ Iуащ-

Дзэлыкъуэдэс къуажэм ЩэнхабзэмкIэ        
и унэм щекIуэкIащ районым и пенсионер-
хэм я Кубокыр шахматымкIэ къэхьыным 
хуэунэтIа зэхьэзэхуэ. Абы хэтащ команди 9, 
псори зэгъусэу цIыху 50-м нэблагъэ хъууэ. 
Я зэфIэкIхэр зэхьэзэхуэм щагъэлъэгъуащ 
ныбжьыщIэхэми, балигъхэми, зи ныбжьыр 
хэкIуэтахэми. 

ЗЭIУЩIЭХЭМ къарикIуахэр зэхалъхьэжа 
нэужь наIуэ къызэрыхъуамкIэ, япэ увыпIэр   
хуагъэфэщащ Совхознэ жылэм и командэм, 
етIуанэ хъуащ хэгъэрейхэр, ещанэр  Сэрмакъ 
къуажэм и шахматистхэрщ. 

Зэхьэзэхуэм жыджэру зэрыхэтам папщIэ 

щIыхь тхылъ иратащ абы щыджэгуахэм 
 ящыщу псом нэхърэ нэхъыжь Хьэмыз Му-
хьэмэд. 

Дзэлыкъуэ щIыналъэ администрацэм и 
пресс-IуэхущIапIэм зэрыщыжаIамкIэ, шах-
матымкIэ зэхьэзэхуэр къызэрагъэпэщащ 
«2028 - 2024 гъэхэм Дзэлыкъуэ щIыналъэм 
терроризмэмрэ экстремизмэмрэ щымы-
гъэIэн» щIыпIэ программэм ипкъ иткIэ икIи 
хуэу нэтIауэ щытащ цIыхухэм я узыншагъэр 
егъэфIэкIуэным, лъэпкъ, дин зэхущытыкIэ-
хэр гъэбыдэным, шахматым щIыналъэм зы-
щегъэужьыным. 

ХЬЭЩОКЪУЭ Алыдж. 

Урысеймрэ Белоруссиемрэ 
зэпызыщIа телелъэмыж

Тхыдэ  мыхьэнэ  зиIэ  щIэинхэр
хьэхэм, къалэжьхэм, кхъэ-
лъахэхэм цIыхубэ хозяйствэм 
ехьэлIа хуэIухуэщIэхэр ще-
мыгъэкIуэкIыным, абыхэм 
 гъавэ щемыгъэщIэным хуэ-
гъэза унафэ 1924 гъэм 
 СССР-м ЩIэныгъэ Iуэхухэм-
кIэ и цIыхубэ комиссариатым 
къыдигъэкIауэ щытащ. Ауэ 
илъэсипщI дэкIри, 1934 гъэм, 
къэралым хозяйствэ ухуэ-
ныгъэхэм зэрызыщраубгъуам 
къыхэкIыу, япэрейр нэхъ 
ямыгъэзэщIэж хъуат. 

1976 гъэм Совет Союзым 
тхыдэмрэ щэнхабзэмрэ я 
фэ  еплъхэр хъумэнымрэ 
ахэр къызэрыбгъэсэбэп         
хъуну щIы  кIэмрэ теухуа уна-
фэ къы щащ тащ. Ауэ, ди жа-
гъуэ зэры хъунщи, ар гъа-
щIэм зэ ры щыхапщэ щIагъуэ 
щы мыIэу нобэрей зэманым 
дыкъэсащ. КъызыхэкIым и  
гугъу тщIымэ, хабзэм еба-
къуэхэм ткIиягъ хэлъу яб -
гъэ ды хьэркъым, Iуэхугъуэ 
мыщ хьэ пэхэр зылэжьхэм 
яхуэгъэза унафэхэр ар зи 
пщэ  дэлъ хэм дахэ-дахэу 
ягъэза  щIэркъым, темыкIыу 
иригъуа зэри мащIэщ. Тхы-
дэм пыщIа щIыпIэхэм, 
 фэ еплъхэм, мэз гуэрэн-      
хэм, зэра хуэфащэм хуэ  дэу, 
 щыс  хьыркъым. «Абы кIэ 
 къуан  шэ щыIэ?» - жыпIэрэ 
ущIэупщIэмэ, щыIэщ, ар щ-
хьэ кIэ апхуэдэхэр жэуа-      
пым щрашалIэр зэзэмы зэх-
хэщ. 

ГъэщIэгъуэнкъэ, ауэ Евро-
пэм щыIэ къэралхэм абы и 
лъэныкъуэкIэ я Iуэху зыIутыр 
нэгъуэщIщ. Абыхэм блэкIам 
пщIэ зэрыхуащIым и щап-
хъэщ, тхыдэм и щIэину къа-
лъытэ щIыпIэ дахэхэр, фэ- 
еп лъ  хэр зэрыщытам хуэдэу 
ди нэгу къызэрыщIагъэувэ-
жы ным зэрыхущIэкъури, 
щIытI лэжьыгъэхэр щрагъэ-
кIуэкI щIыпIэхэр зэхэлъыкIэу 
яIам зэрыхуагъэкIуэжри. 

Псалъэм папщIэ, Инджы-
лызым и ищхъэрэ лъэны-
къуэмкIэ, «Iэпэ зылъамы-
гъэIэсам хуэдэу», нобэр 
 къыздэсми щахъумащ зэкIэ-
лъы хьарэ Iуащхьэ лъагэу зэ-
тет хъуауэ тхыдэм къыпхыкIа 
«Адриан и къуэтIыхь» зыфIа-
ща шытхыр. Ар километри 
117-рэ зи кIыхьагъ щIы зэфэ-
зэщым деж цIыху къарукIэ 

къыщаIэта блынщ, зэтрезы-
гъэтхъуауэ щытари Римым      
и император Адриан Пуб-
лийщ, и унафэ къыщIэмыувэ 
лъэпкъ хэм къэралыгъуэ 
абрагъуэм и ищхъэрэ гъу-
напкъэхэр ящихъумэн па-
пщIэ.

Зэрыхуэсакъыпхъэр 
къагурыгъэIуэн

Тхыдэм пыщIа щIыпIэ-
хэмрэ фэеплъхэмрэ я ма-
хуэр хэзыгъэунэхукIахэм 
 къалэн нэ хъыщ хьэу зы-
хуагъэувыжар, зэрыгурыIуэ-
гъуэщи, щэнхабзэм, щIы-
уэпсым, блэкIам я щIэину 
дунейпсо мыхьэнэ зиIэхэм 
хуэсакъы нымрэ хъу мэ-
нымкIэ лэжьыпхъэхэм 
 жы  лагъуэм гулъытэ нэхъыбэ 
 хуегъэщIынырщ.

Мы махуэм ирагъэкIуэкI 
 хабзэщ дяпэ итахэм щэнхаб-
зэм и щIэину къытхуагъэна-
хэр хъумэн зэрыхуейм щы-
тепсэлъыхь зэхыхьэхэр, эко-
логхэр щызэIущIэ конфе-
ренц хэр, тхыдэм пыщIа 
сурэтхэм я гъэлъэгъуэныгъэ-
хэр. Уеблэмэ зи гугъу тщIы 
Iуэхур дэзыIыгъхэм языны-
къуэ музейхэм цIыхухэр 
пщIэншэу щIагъэхьэ, адрей 
махуэхэм зэхуэщIа архитек-
турэ комплексхэм я куэб-
жэхэр хузэ Iуах. 

БыдапIэжь 

Адыгэхэм ди дежкIэ къед-
гъэ зэкIынщи, Хэкужьым тхы-
дэ щIэину къыщытлъытэ 
 хъуну щIыпIэхэр щымащIэ-
къым, ящыщ куэдыр зэ-
рыщыта жыпхъэм имытыжу 
теплъаджэ дыдэ хъуами. «И 
щхьэусыгъуэр зэманрауэ 
пIэрэ зыхуэхьыпхъэр?» жы-
фIэнкIэри хэтщ. Ари пэжщ, 
ауэ, фи фIэщ зэрыхъун, езы 
цIыхухэм къабгъэдэкI зэраны-
гъэр куэдкIэ нэхъыбэмэ!  
Абы кIэ щыхьэтщ пасэм псэуа 
тхыдэдж-лъахэхутэхэу дэ, 
ады гэхэм, къыттетхыхьахэм 
къызэранэкIа я тхыгъэхэри... 

Мы Iуэхум ехьэлIауэ дэф-
тэр хэм дызыщрихьэлIэ са-
тырхэм ятетщIыхьмэ, тхыдэ 
фэеплъхэм зи зэраныгъэ 
нэхъ екIауэ къэлъытапхъэр 
ди лъэпкъэгъухэр аракъым, 
атIэ езы адыгэ-абазэ-убых-
хэм я Хэкужь ябгынэн хуей 
щыхъум, абыхэм я пIэкIэ къэ-
кIуа хэхэсхэу иужьым хэгъэ-
рейуэ зыкъыщIезыгъэдзыжа-
хэрщ. 

А псоми зэуэ я гугъу зэрыт-
хуэ мыщIынум къыхэкIыу, кIэ-
щIу далъэIэсынщ ди къуэш 
Къэрэшей-Шэрджэсым ще-
жэх Инжыдж ЦIыкIу и ны-
джэм щхьэщыIэтыкIауэ къы-
хуеплъых «Iэдииху» чэща-
нэжьымрэ абы и теплъэкIи 
игъэзащIэу щыта и къалэнкIи 
хуагъэдэну (тхыдэджхэм къы-

зэрыхутамкIэ) Псыжь и ад-
рыщIкIэ щыдращIеяуэ бы-
дапIэжь зыбжанэмрэ. Иужь-
рейхэм ящыщу къагъуэты-
жахэм, къызэрыхэдгъэщащи, 
къа хэнэжар мащIэ дыдэщ. 

АтIэ, мы Iуэхум теухуауи 
дэф  тэрхэр къэзытIэщIыж тхы  -
дэджхэм зэрыжаIэмкIэ, ди 
лъэпкъэгъухэм ящыщ куэ дым 
яцIыху «Iэдииху» чэща нэр 
ящыщ зыт хъыбаре гъа щIэ-
плъыр ухуэныгъэжьу Псы жьрэ 
Инжыджрэ я ны джэ хэм да-
щIыхьауэ щытахэм. 

Я ухуэкIэкIэ (архитектурэ и 
лъэныкъуэкIэ) зэщхьрэ кIап-
сэ щIыкIэу укъуэдияуэ а псы-
хъуитIми я кIыхьагъкIэ щыд-
ращIеяуэ щыта быдапIэжь-
хэм, зэрыжытIащи, къахэнэ-
жар мащIэ дыдэщ, кIуэ езы 
«Iэдииху» чэщанэм и гугъу 
дымыщIмэ (мыр нэхъ къы-
щIызэтенауэ дэ къэтлъытэр   
и Iэхэлъахэр ди лъэпкъэ гъу-
хэм ябгынэн хуей хъуами, 
илъэс 15 - 20-м къриубыдэу 
къызэрырагъэтIысхьэжам-  
рэ езы быдапIэ цIыкIур лъа-
гапIэ здынэсыгъуейм зэры-
тетымрэщ. 

Апхуэдэкъым, ди жагъуэ 
зэрыхъунщи, «Iэдииху» ед-
гъэщхьыну Псыжь адрыщIкIэ 
щаухуауэ щыта адрей быда-
пIэу плIым я Iуэху зыIутыр. 
ПсыхъуащхьэхэмкIэ къыщы-
щIэддзэмэ, псом япэрауэ, 
ахэр къэрэшей къуажэхэу 
Хур зукрэ абы куэдкIэ хуэнэ хъ-
ищхъэрэ иджырей Къызыл-
къалэрэ (Къалэ плъыжь) деж 
зыкъыщызыIэтауэ щы та-
хэрщ, къинэмыщIауэ, Но-
воиспра в нен скэ жылэ цIы-
кIум и гъунэгъу къуэладжэу 
урысхэм «Клевцовэ» зыфIа-
щам щхьэщыт бжьэпэм 
 тра  щIы  хьамрэ Армавир къа-
лэм и Iэхэлъахэм «Тыгъуэнхэ 
я чэщанэ» жыхуаIэу щыIам-
рэщ...

Къэбэрдей-Балъкъэрыр 
къэт щтэнщи, щэнхабзэ щIэин 
теп лъэ зиIэ щIыпIэу мин бжы-
гъэ итщ. Абыхэм ящыщу       
425-р къэрал тхылъхэм ират-
хащ, 76-р археологием и хъу-
гъуэфIыгъуэщ, 321-р тхыдэм 
и щIэинщ, 40-р гъуазджэм 
пыщIащ, 74-р архитектурэм и 
къулеигъэщ. 

КЪУМАХУЭ  Аслъэн.

Дэрэжьэгъуэ 
къаритащ

кIэлъыплъа, а спортым ди-
хьэх налшыкдэс Къардэн 
Алим жиIащ иджырей зэ хьэ-
зэхуэм куэд щIауэ зэрыпэп-
лъар, республикэм спортым 
зэ рызыщиужь щIыкIэм и 
 гуапэу зэрыкIэлъыплъыр, 
Урысей Федерацэм и щIына-
лъэ куэдым къикIыу я зэ-
фIэкIхэр Кавказым щагъэ-
лъэгъуэну спортсмен куэд 
къы зэрыкIуэм гухэхъуэшхуэ 
къызэрыритыр.

Зэхьэзэхуэхэм къарикIуа-
хэр зэхалъхьэжа нэужь наIуэ 
зэрыхъуамкIэ, Къэбэрде й-
Балъ къэрым и командэм япэ 
увыпIэр хуагъэфэщащ, Шэ-
шэным етIуанэр, ещанэр - 
Къэрэшей-Шэрджэсым и 
лIыкIуэхэм. 

Хабзэ зэрыхъуауэ, грэп-
плин гымкIэ урысейпсо зэхьэ-
зэхуэр илъэс къэс Налшык 
щрагъэкIуэкIынущ. 

АЛБЕРДЫКЪУЭ Iэмин.

ШахматхэрЩIэри жьыри зэпоуэ 

ШхапIэхэм
хэхъуэу къатыр

Фэеплъ жыг хадэ 

ЕхъулIэныгъэхэр наIуэ мэхъу

зауэ Романенкэ  Мак сим. 
Ди лъахэгъум зэ IущIиплI 
иригъэкIуэ кIа ти, абыхэм 
хухаха зэман хэр и кIэм  
нимыгъэсу нокауткIэ псо-
ри къихьащ.

«Техникэ нэхъыфI зиIэ» 
да мыгъэр къыхуагъэфэ-
щащ Дэгужьий Асте-
мыр. ЩIалэр зыхэтар 
илъэс 14 - 15 зи ныбжь 
гупырщ, спортсменхэр 

килограмм 55-м щIи-
мыгъухэу. Асте мыр зэIу-
щIиплI иригъэ кIуэкIати, 
щыр нокауткIэ къихьащ, 
ауэ кIэух зэ пеуэр ири-
гъэхьащ УФ-м и командэ 
къыхэхам а хьэ лъа гъым-
кIэ бжьыпэр щы  зыIыгъ и 
хьэрхуэрэ гъум. 

«ТекIуэныгъэм зэры-
щIэбэнам щхьэкIэ» зэ-
хьэзэхуэм щытекIуащ 

Жы джэт Артур. Ар щы-
зэуар илъэс 14 - 15 зи 
ныбжьхэм я дежщ, 
езыхэм я хьэлъагъыр ки-
лограмм 65-м щIимы-
гъуахэу. Артури зэIу-
щIиплI абы щригъэ кIуэ-
кIащ, щым текIуэныгъэ-
хэр къыщихьащ, абы хэм 
хухаха зэманхэр и кIэм 
нимыгъэсу. КIэух зэпеуэр 
ди щIалэм фIихьащ УФ-м 
и чемпионым.

Къардэн Беслъэн тех-
никэ нэхъыфI зиIэхэм 
ящыщу къалъытэри, сау-
гъэт щхьэхуэ къыхуагъэ-
фэщащ. Абыи зэIущIищ 
иригъэкIуати, щыри но-
кауткIэ къихьащ. 

Зэхьэзэхуэм япэ увы-
пIищыр щызыубыдахэр 
къы зэгъэпэщакIуэхэм 
 сау гъэт лъапIэхэмкIэ 
ягъэ пэжащ.

Ди командэм и тренер-
хэр Къармокъуэ Амур-
бэчрэ Мэршэнкъул Къан-
темыррэщ. 

АЛЫДЖЫКЪУЭ 
Руслан. 

Махуэгъэпс

Каратэ

Грэпплинг

Зэныбжьэгъугъэ


